
Aqutsineq 
Aqutsisunut tunngaviusumik ingerlatsinerup killiffia

Ilisimatitsissut
SagsID.: EMN-2021-16589
Suliffeqarfiup Iluani Kiffartuussivik - vicekommunaldirektøri Marie Fleischer / MAFL

Inassuteqaat
Suliffeqarfiup iluani Kiffartuussivimmit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq

Suliassamik saqqummiussaq 
Kommuneqarfik Sermersuumi tunngaviusumik aqutsinermi suleriaaseq pitsanngorsarniarlugu 
2023-mi novembarip qaammataani Aqutsineq aallartinneqarpoq, tassani kommunini aqutsisunut, 
tassunga ilanngullugit meeqqerivinni aqutsisunut, suleqatigiinnut aqutsisunut tullersortinullu, 
aqutsisunik ineriartortitsineq siunniunneqarluni.

2026-p naannginnerani kommunimi aqutsisut 97 %-i aqutsisunik ineriartortitsinermik 
ingerlatsisimanissaat anguniagaavoq. Suliniutip aallartinnerani aqutsisut 165-it missaanniittut 
pineqarput.

2026-mi ingerlatsinissamut pilersaarutaasut naammassineqarpata 2023-mi novembarip 
qaammataanni aallartinneraniit aqutsisut 193-it missaanniittut Aqutsinermik 
naammassinnissimanissaat naatsorsuutigineqarpoq. Taamaalilluni anguniagaq angusimanissaa 
naatsorsuutigineqarpoq.

Piffissami tassani kommunimi aqutsisut akornanni nalinginnaasumik taarseraattoqarmat 
peqataasut, tamakkiisumik amerlassusissaat eqqarsaatigalugu, anguniagaasumit 
amerlanerusimapput. Ataavartumik aqutsisut nutaat ingerlatsinissaannut neqeroorfigineqartarput, 
Kommuneqarfik Sermersuumilu tamarmiusumi aqutsisut peqataanissaat ukkatarineqarluni.

Taamaalilluni Aqutsineq kommunimi illoqarfinni aqutsisunut neqeroorutaasimavoq, 2026-milu 
Ittoqqortoormiini aqutsisut ineriartornissaannut ingerlatsineq aqutsisunit naammassineqarpoq. 
Taakkulu holdit pilersaarutaasumik maannakkut ingerlatsinermi kingulliugallarput.

Aqutsisut ineriartortinneqarnerat attassiniarnermut sulisussarsiornermullu periutsitut
Tamatuma saniatigut aqutsisut ineriartortinnissaannut aningaasaliissuteqarneq Kommuneqarfik 
Sermersuumit sulisunik attassinissamut sulisussarsiornermullu tunngasunik suliaqarnermut 
ataqatigiissillugu isiginiarneqassaaq.

Ilaatigut ulluunerani paaqqinnittarfinnut suliassaqarfimmut aamma utoqqaat pillugit 
suliassaqarfimmut aningaasaliissuteqartoqarpoq, tassa ulluinnarni aqutsineq sulisut 
nalerisimanerannut, ineriartornissaannut suliffeqarfimmullu atanerannut pingaaruteqarluinnarmat.

Aqutsisut Aqutsineq aqqutigalugu aqutsinermi atortussanik aalajangersimasunik, sulisunik 
ulluinnarnilu ingerlatsinermik suliaqarnermi atorsinnaasanik, pissarsiaqartarput. Ilaatigut aqutsisut 
suliffeqarfinnik orniginartunik ingerlalluartunillu, sulisut nalerisimaarfigisinnaasaannik 
suliffigiinnarusutaannillu, pilersitsinissaannut atugassarititaasut pitsaanerulersinnissaat 
siunertaavoq.

Taamaalilluni aqutsinermi suleriaaseq pitsaanerusoq kommunimi attassiniarnermik 
sulisussarsiornermillu suliniummut tapersersuutaavoq, pingaartumik isumaginninnermut 
suliassaqarfinni, tassa ulluunerani paaqqinnittarfinnut suliassaqarfimmi aamma utoqqarnik 
paaqqutarinniffinni, innuttaasunik kiffartuussinermi ataavartumik ingerlatsineq sulisullu patajaatsut 
pingaaruteqarluinnarmata.

2026-p naanerani naatsorsuutigisatut 193-it missaanniittunut aqutsisunut ingerlatsinikkut Aqutsineq 
Kommuneqarfik Sermersuumi sumiiffiit assigiinngitsut akornanni aqutsisunut siammasissumik 
ataatsimoorussamik toqqammavimmik pilersitseqataasimasoq ingerlatsivimmit nalilerneqarpoq.

Aningaasatigut suliatigullu Ingerlatsiviup naliliinera 
2026-mi pilersaarutaasunik Aqutsinermik ingerlatsinermut aningaasartuutit  Attaveqaqatigiinnermut 
Sulisunillu Ineriartortitsinermut Immikkoortortaqarfimmi missingersuutinit pioreersunit  
akilerneqassapput.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Missingersuusiornermut Naatsorsuusiornermullu Immikkoortortamit suliamut aningaasaqarnermut 
tunngasunik oqaaseqaatissaqanngilaq.

Inatsisitigut tunngavissaq allakkallu tunngaviusumik uppernarsaatitallit 
o Kommuneqarfik Sermersuumut aqutseriaatsimut tunngavissaq

Ilanngussaq 
Ilanngussaqanngilaq.

Kommunit akornanni naligiissaarineq
Naligiissaarineq

Aalajangiiffigisassaq
SagsID.: EMN-2024-01879
Pisortaqatigiit allatseqarfia – Kommunaldirektøri Ole Jakobsen / OJAK

Inassuteqaat 
Pisortaqatigiit allatseqarfianit Aningaasaqarnermut Inuussutissarsiornermullu Ataatsimiititamut 
inassuteqaatigineqarpoq:

1. kommunit akornanni agguaasseqqittarneq pillugu ilisimatitsissut tusaatissatut 
tiguneqassasoq

2. suliaq ilisimatitsissutitut Kommunalbestyrelsimut ingerlateqqinneqassasoq

Suliassamik saqqummiussineq 
Kalaallit Nunaanni kommunit tallimaasut aningaasaqarnikkut tunngavii assigiinngitsupilussuupput. 
Tassa aningaasat amerlassusaannut tunngatillugu aammali nunap immikkoortui assigiinngitsuuneri 
minnerunngitsumillu kommunit akornanni innuttaasut katitigaanerisa assigiinngissusaat pillugit. 
Taassuma saniatigut kiffartuussinermut, aningaasaliisarnermut aningaasaqarnikkullu aqutsinermut 
piumasaqaatinut tunngatillugu kommunit assigiinngitsunik politikkikkut pingaartitaqarlutillu 
piumasaqaateqartarput.

Taamaattumik kommunit akornanni aningaasaqarnikkut naligiissaarisoqartarpoq. Tassani 
kommunit innuttaasuisa katitigaanerannut tunngatillugu inissisimalluartut kommuninut 
inissisimalluannginnerusunut aningaasanik nuussisarput. Nuna tamakkerlugu pisortat 
kiffartuussisarnerat qulakkeerniarlugu taamaaliortoqartarpoq. Piviusumilli Kommuneqarfik 
Sermersuumit taamaallaat kommuninut allanut aningaasanik nuussisoqartarpoq.

Aningaasatigulli agguaasseqqittarneq ingerlaannaq takuneqarsinnaaneq ajorlunilu 
paasiuminaassinnaasarpoq. Tamat oqallinneranni ataatsimoortumik tapiissutit pillugit 
isumaqatiginninniarnerup nalaani nalinginnaasumik naligiissaarineq sammineqarnerusarpoq. 
Tassani Kommuneqarfik Sermersuumit kommuninut allanut 90 mio. koruunit agguataarneqartartut 
aningaasanut inatsisissami allassimavoq. 

Taakkuli saniatigut Kommuneqarfik Sermersuumit kommuninut allanut sisamanut aningaasanik 
allanik agguataarisoqartarpoq. Tulliuttumi aningaasaqarnikkut agguataarisarnerit pingaarnerpaat 
”ersarinnerpaallu” nassuiarneqarput. Kommunini ”toqqortamik” amigartooruteqartunut ikiorsiissutit 
agguataarinerillu, Nukissiorfiit, KNI aamma Tusass aqqutigalugit, akigititatigut aalajangersaanikkut, 
naatsorsuusiortoqarnanilu misissuisoqanngilaq.
 
Ataatsimoortumik tapiissutinik pingaarnertut agguaariaatsit

Ataatsimoortumik tapiissutinik agguaanermi kommunini ataasiakkaani pilersugassat 
eqqarsaatigineqartarput.  
Siullermik inuttaasut qanoq amerlatigisut kommunimi najugaqarnersut naatsorsorneqartarpoq. 
Kalaallit Nunaanni innuttaasut 43%-t missaanniittut Kommuneqarfik Sermersuumi najugaqarput. 
Tulliullugu kommunini ataasiakkaani pilersugassat naatsorsorneqartarput. Kisitsisit taakku inunnik 
0-17-inik ukiulinnut aamma inuit 64-iniit utoqqaanerusut ilanngullugit naatsorsorneqartarput. 
Katiterinermi inernerat taakku inunnut 18-64-inut agguarneqartarput. Tamanna Kommuneqarfik 
Sermersuumi 47%-nngortarpoq. Kisitsisit taakku appasinnerugaangata kommune 
inissisimalluarnerusarpoq, tassa innuttaasunik sulisinnaassuseqartunik peqarluartarpoq, taakkulu 
nalinginnaasumik akileraarutitigut tunniussaqartarlutik. Procentikkuutaarlugit kisitsisit 
qaffasinnerugaangata innuttaasut pisortanit kiffartuunneqartartut amerlanerusarput.



Aningaasaqarnermut Inuussutissarsiornermullu Ataatsimiititaq, 20.08.26  2

 Kujalleq Sermersooq Qeqqata Avannaata Qeqertalik
Innuttaasut akileraartartut (pct.) 11 43 16 11 19
Pilersorneqartartut (pct.) 61 47 58 57 52
Agguataaraluni tunniunneqartartut 
(innuttaasut akileraartartut * 
pilersorneqartartut)

7 20 9 6 10

Agguataaraluni tunniunneqartartut
(Ataatsimoortumik tapiissutit 
procentinngorlugit) 13 38 18 12 19

 
2026-mi ataatsimoortumik 
tapiissutinut iluseq malillugu 
agguataarneqartut (mio.kr) 112,7 346,1 161,9 175,3 104,3
2026-mi innuttaasut malillugit 
ataatsimoortumik tapiissutit 
agguataarsimagaluarpata 99,0 387,1 144,0 99,0 171,1
Nikingassut -13,7 41,0 -17,9 -76,3 66,8

Taamaalilluni pilersorneqartartut ilanngunneqareeraangata Kommuneqarfik Sermersooq 
ataatsimoortumik tapiissutinit 38%-inik tunineqartarpoq). Innuttaasut amerlassusaat kisiat malillugu 
agguataarisoqartaraluarpat Kommuneqarfik Sermersooq 43%-inik pissarsisassagaluarpoq. 
Ataatsimoortumik tapiissutinik 43%-iniit 38%-inut allannguutip kingunerisaanik Kommuneqarfik 
Sermersuumit 41 mio. koruunit miss. kommuninut allanut agguaassisoqartarpoq. 

Ataatsimoortumik tapiissutinik agguaassineq
Ataatsimoortumik tapiissutit pillugit isumaqatigiissummi Kommuneqarfik Sermersuumit kommuninut 
allanut sisamanut taaneqareersut 90 mio. koruunit agguataarneqartarput.

Akileraarutinik naligiissaarineq
Akileraarutinik naligiissaarineq ajornakusoorneruvoq, taamalu sukumiitigisumik 
naatsorsorneqarsimanani. Tunngaviusumilli agguaanneqartartut tulliuttunut tunngassuteqarput: 
Inuit akileraarutaat, ingerlatseqatigiiffinnit iluanaarutisianiillu akileraarutit kiisalu kommuninut 
ataatsimut akileraarut.

Inuit akileraarutaannut tunngatillugu Kommuneqarfik Sermersuumit kommuninut allanut katillugit 
113 mio. koruunit agguataarneqartarput. Taamatut agguataarineq toqqaannarlunilu ersarissuuvoq, 
naak taakkuninnga naatsorsuinerit aalajangersimasut paasiuminaannerugaluartut. Naligiissaarineq 
90-it aamma 115%-inik killiliussat iluanni pisarpoq, taamaalilluni kommunit nuna tamakkerlugu 
aallaavigalugu agguaqatigiissitsinermi innuttaasumut ataatsimut aningaasarsiat tunngaviannik 
115%-inik sinniisimasut aaqqissuussinermut tunniussaqartarlutik, kommunillu nuna tamakkerlugu 
aallaavigalugu agguaqatigiissitsinermi aningaasarsiat tunngaviannik 90%-inik ataassisimasut 
aaqqissuussinermit pissarsisarlutik. Inuit akileraarutaannit naligiissaarinermut tunniussisartutuaq 
tassaavoq Kommuneqarfik Sermersooq.

Kommuninut ataatsimut akileraarummut tunngatillugu, Kommuneqarfik Sermersuumit kommuninut 
allanut 73 mio.kr. miss. agguataarneqartarput. Kisitsisit ilivitsunngorlugit Kommuneqarfik 
Sermersuumit kommunit ataatsimoorussamik akileraarutaannit katillugit 695 mio. koruuninit 371 
mio. koruunit missaanniittunik akiliuteqartarpoq, taamaallaallu 264 mio. koruuninik pissarsisarluni. 
Taakku 371 mio. koruunit Kommuneqarfik Sermersuumit inuit akileraarutaannit tunniussaat 53 %-
init naatsorsugaapput. Taakku ataatsimoortumik tapiissutinik pingaarnertut agguaariaatsit 38%-it 
tunngavigalugit agguataarneqartarput.

Ingerlatseqatigiiffinnit iluanaarutisianiillu akileraarutinit Kommuneqarfik Sermersuumit kommuninut 
allanut 75 mio. koruunit miss. agguataarneqartarput. Taamatuttaaq ataatsimoortumik tapiissutinik 
pingaarnertut agguaariaatsit tunngavigalugit agguataarinermi ingerlatseqatigiiffinnit 
iluanaarutisianiillu akileraarutinit Kommuneqarfik Sermersuumit taamaallaat 38%-it 
pissarsiarineqartarput. Akerlianilli naligiissaarisoqanngikkaluarpat ingerlatseqatigiiffinnit 
iluanaarutisianiillu akileraarutinit kommunimeersunik 78 %-it Kommuneqarfik Sermersuumit 
pissarsiarineqartassagaluarput.   

Tamakkiisumik agguataarineq
2026-mi Kommuneqarfik Sermersuumit tulliuttunik agguataarisoqartarpoq:

Kisitsisit mio. kr-inngorlugit. 2026
Innuttaasut amerlassusaat pinnagit pilersorneqartut tunngavigalugit 
ataatsimoortumik tapiissutit -41,0
Ataatsimoortumik tapiissutinik immikkut naligiissaarineq -90,0
Inuit akileraarutaannit naligiissaarineq -113,4
Iluanaarutisianit ingerlatseqatigiiffinniillu akileraarutinit naligiissaarineq -74,8
Kommuninut ataatsimut akileraarut (kommuninut ataatsimut akileraarut 
akileraarutit A-tut agguataarsimagaluarpata) -106,7
Katillugit -425,9

Taamaalilluni ataatsimoortumik tapiissutitigut akileraarutinillu naligiissaarinikkut kommuninut 
allanut katillugit 425 mio. koruunit agguataarneqartarput. 

Kommunini naligiissaarinermik politikkikkut aaqqiissutissamik oqaluuserinnittoqassappat kisitsisit 
taakku eqqaamanissai pingaaruteqarpoq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuutinit aamma naatsorsuutinit aningaasaqarnikkut naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
Kommunit Namminersorlutik Oqartussallu akornanni ataatsimoortumik tapiissutinut 
isumaqatigiissut
Akileraaruserinermik ingerlatsineq pillugu Inatsisartut inatsisaat
 
Ilanngussaq 
Soqanngilaq

Kommuneqarfik Sermersuup, Kalaallit Nunaanni Innuttaasut 
Peqqissusaannik Ilisimatusarfiup aamma Paarisap akornanni 
peqatigiinnissamik isumaqatigiissut 

Ilisimatitsissut
SagsID.: EMN-2025-01629
Meeqqanut Atuarfeqarnermullu Ingerlatsivik – pisortaq Tina Evaldsen / TIEV

Inassuteqaat 
Meeqqanut, Ilaqutariinnut Atuartitaanermullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq
2. suliaq Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq 
Meeqqanut Atuarfeqarnermullu Ingerlatsivik Kommuneqarfik Sermersuup, Kalaallit Nunaanni 
Innuttaasut Peqqissusaannik Ilisimatusarfiup (CFG) Paarisallu akornanni suleqatigiinnissamik 
isumaqatigiissummik siunnersuusiorpoq. Tamanna 1. februaari 2024-mi politikkikkut aalajangerneq 
malillugu pivoq, tassa Sermersuumi aaqqissuussaalluartumik peqqinnissamik siuarsaanissaq 
pitsaaliuinissarlu pillugit ilutsimik ineriartortitsinissaq anguniarlugu.

Peqqinnermik Siuarsaanermut Pitsaaliuinermullu Periusissiaq 2023 - 2030 Inuuneritta III-lu 
tunngavigalugit suleqatigiinnermi meeqqat inuusuttullu atugarissaarnerat peqqissusaallu 
pitsaanerulersinniarneqassapput. Islandimi iluseq Qeqqatalu Kommuneani misilittakkat, Kalaallit 
Nunaannut naleqqussarlugit iluseq suliarineqarpoq. Siunertaavoq aqqissussaalluartumik 
peqqinnissamik siuarsaanissaq nunaqqatigiinnut tamanut sammissasoq, sumiiffimmilu 
aallaveqassalluni. 

Suliniut akuerineqassappat Paamiut inoqarfiillu Paamiunut atasut siulliullugit 
suliniuteqarfiussapput. Tamanna Paamiut Asasara 2.0 aallartinneqarneranut 2027-p aallartinnerani 
ilanngullugu aallartinneqassaaq. Suliniutit innuttaasut suliaqartullu suleqatigalugit najukkamut 
naleqqussagaassapput, ataavartumillu malinnaaffigineritigut pitsaassusaanik 
qulakkeerinnittoqartassaaq CFG-miillu paasissutissanik katersisoqassalluni. Isumaqatigiissut 
sinaakkusiisuuvoq, kommunimi periusissiat aamma suleqatigiinnissamut isumaqatigiissut 
naapertorlugit pissutsit malillugit allanngorarsinnaalluni atuutsitsiartuaarlunilu ingerlatsinissamut 
tapersersuisuulluni. Illoqarfiit, inoqarfiillu taakkununnga atasut suleqatigiinnissamut 
isumaqatigiissummi ilutsimut ilaatinneqassapput, tassanilu piffinni tamani ingerlatsisoqassalluni, 
aallartitsisoqartarlunilu ukiut marluk ingerlaneranni assigiinngitsutigut ukkatarineqartarumaarpoq. 

Ingerlatsivimmit aningaasatigut sulisoqarnikkullu naliliinerit 
Pilersaarutip ingerlannissaanut immikkut politikkikkut aningaasaliisoqarnissaa apeqqutaassaaq, 
missingersuutaareersuniillu aallartisarneqarsinnaanngilaq. Taamaattumik 2027-mut 
missingersuutinut immikkut missingersuutinut siunnersuuteqartoqassaaq.

Suliniummut aqutsisutut atorfimmut aningaasatigut pisariaqartitsisoqassaaq (ukioq tamaat suliffik 
ataaseq), ataatsimiinnernik workshoppertitsinernillu ingerlatsinerit kiisalu angalanernut 
aningaasartuutit. Angalasarnissat naatsorsuutigineqarput illoqarfinnut ukiumut pingasuusarnissaat 

inoqarfinnullu ukiumut marluusarnissaat. Najukkani sulisooreersut akornanni najukkami 
akisussaasutut toqqaasoqarnissaa pilersaarutaavoq taamaattumik immikkut 
aningaasaliisoqarnissaa pisariaqarani.
 
Ingerlatsivimmit suliniut kommuneqarfiup Peqqinnermik Siuarsaanermut Pitsaaliuinermullu 
Periusissiaata piviusunngortinneqarnissaanut annertuumik tunniussaqassasoq nalilerneqarpoq.

Tamanna pillugu inaarutaasumik aningaasaliisoqarnissaa qulakkeertinnagu suleqatigiinnissamut 
isumaqatigiissut atuutilersinneqassanngilaq. 2027-mut missingersuutini akuersissutigineqassappat 
2027-imi januaarip aallaqqaataani aallartinneqarnissaa naatsorsuutaavoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Oqaaseqaatissaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumi kommunalbestyrelsimi 2025-miit 2029-mut Inuit 

Ataqatigiit aamma Demokraatit suleqatigiinnissamik isumaqatigiissutaat
o Meeqqanik inuusuttunillu suliassaqarfimmi Peqqinnermik Siuarsaanermut 

Pitsaaliuinermullu Periusissiaq 2023-2030
o Kommuneqarfik Sermersuup aamma Timersoqatigiit Kattuffiata akornanni 

suleqatigiinnissamik isumaqatigiissut 2023-2027
o Inuuneritta III

Siusinnerusukkut aalajangiinerit
Meeqqanut, Ilaqutariinnut Atuartitaanermullu Ataatsimiititaq, 21.05.24:
Ilisimatitsissut tusaatissatut tiguneqarpoq.

Ilanngussat 
1. KS Peqatigiinnissamut isumaqatigiissut 2026

Atuartut angerlarsimaffiannut immikkoortumut pilersaarummi 
suliniutinut killiffik 2026 

Ilisimatitsissut
SagsID.: EMN-2026-01336
Meeqqanut Atuarfeqarnermullu Ingerlatsivik – pisortaq Tina Evaldsen / TIAL

Inassuteqaat 
Meeqqanut, Ilaqutariinnut Atuartitaanermullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq 
2. ilisimatitsissut Kommunalbestyrelsimut ilisimatitsissutitut ingerlateqqinneqassasoq

Suliamik saqqummiussineq 
Kommunalbestyrelsip oktobarip ulluisa tallimaanni 2021-mi Kommuneqarfik Sermersuumi Atuartut 
angerlarsimaffiannut Immikkoortumut pilersaarut akuersissutigaa. Atuartut angerlarsimaffiinik 
neqeroorutit taavalu pitsaassusaasa inerisarneqarnissaat immikkoortumut pilersaarummi 
siunertaavoq, taannalu Nuummi atuartut angerlarsimaffiinut 20-nik sukumiisunik suliniuteqarfinnik 
aamma Tasiilami atuartut angerlarsimaffiinut 22-nut sukumiisunik suliniutinik imaqartinneqarpoq. 
Immikkoortumut pilersaarut ukiut tamaasa malinnaavigineqartassasoq, piviusumilli ukioq 
allortarlugu pisartoq, immikkoortumut pilersaarummi takuneqarsinnaavoq. Meeqqanut 
Atuarfeqarnermullu Ingerlatsivimmi atuarfeqarnermut immikkoortortamiit Nuummi aamma Tasiilami 
kommunip atuartut angerlarsimaffiini aqutsisut peqatigalugit 2026-mi februaarip qaammataani 
immikkoortumut pilersaarut kingullermik malinnaavigineqarpoq. 

Immikkoortumut pilersaarummit suliniutit kiisalu 2024-mi malinnaaviginninnerup siulianiilli 
allanngoriarfiusut killiffiisa pingaarnertut nutarterneqarneri tullinnguuttumiipput.

Nuummi atuartut angerlarsimaffianni suliniutit killiffiat
Nuummi atuartut angerlarsimaffianni immikkoortumi pilersaarummi suliniutissanit 20-nit 16-it 
aallarteriinngikkunik naammassineqareerput. 
Atuartut Nuummi atuartut angerlarsimaffianniittut Atuarfik Inussummi aallartittassasut maanna 
aalajangersimasuuvoq, taamaalillutik atuarfimmi ataatsimi atualertarlutik. Mentoreqartitsinermi 
atuartunut aalajangersimasumik pisarpoq, tassanilu nerisassiornermi aamma nerisanut 
pilersaarutinut sunniuteqarlutik peqataasarlutik. Atuartut meeqqat atuarfiannit anigunik 
misilitsinnerminnillu naammassinnikkunik pilersaarutaat kiisalu misilitsittarneri pillugit 
paasissutissanik katersineq unittooqqavoq. Paasissutissanik katersinissamut 
nalunaaruteqartarnissamut immersuiffissaliortoqassaaq suliniutillu taakkua 
atuutilersinneqarnissaannut ukkataqarneq ingerlatiinnarneqassalluni. Meeqqanut 
Atuarfeqarnermullu Ingerlatsivimmi peqqinnermut pitsaaliuinermullu siunnersortit peqatigalugit 
pimmatiginnittarnerup akiornissaanut periusissiaq nangittumik suliarineqassaaq. 

Tasiilami atuartut ineqarfiat pillugu killiffik
Tasiilami atuartut angerlarsimaffianni maani immikkoortumi pilersaarummi suliniutissanit 22-nit 17-
it aallarteriinngikkunik naammassereerput. 
Nerisaqarnermut aaqqiissut pillugu suleqatigiinneq pisiortorfigisamut nutaamut atuartut 
angerlarsimaffiannut nerisanut pilersaarummik ataavartumik nassiussisartumut 
ingerlateqqinneqarpoq, aamma pilersaarusiornermi najugaqartut siunnersuisooqatigiivisa 
peqataatinneqartarnissaat sulissutigineqarpoq. Tasiilami atuartunut angerlarsimaffimmik nutaamik 
sanaartortoqassanngitsoq peqataanik aalajangerneqarpoq. 

Sulinerup ingerlaqqinnera
Immikkoortumut pilersaarummi suliniutit amerlanerpaartaat aallartinneqariinngikkunik atuartut 
angerlarsimaffiini marluusuni naammassineqareertarput. Taamaattorli suliniutit sisamat suli 
aallartinneqanngillat. Pineqartut tassaapput suliffeqarfitsialaap oqaasertalersornissaa, aqutsisut 
atuuffiisa nassuiaataat, perorsaanikkut naleqartitaliorneq kiisalu atuartut angerlarsimaffiisa 
pulaarnissamut piareersaatissat iluanni aningaasanik piareersarneq.

Taamaattumik suliniutit pineqartut aallartisarnissaat naammassineqarnissaalluunniit Meeqqanut 
Atuarfeqarnermullu Ingerlatsivimmi atuarfeqarnermut immikkoortortamit ukkatarineqassapput. 
Atuartut angerlarsimaffiini marluusuni aqutsisut ataatsimoortinnissaat aamma suliniutit 
aallartisarneqanngitsut naammassineqanngitsulluunniit ukiup naannginnerani immikkut ittumik 
sammisaqartissallugit pilersaarutaavoq. Tamatuma saniatigut immikkoortumut pilersaarut 
naliliivigeqqinneqassanersoq nutarterneqassanersorluunniit Atuarfeqarnermut immikkoortortamiit 
misissuataarneqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumi atuartut ineqarfiinut immikkoortumut pilersaarut 2021
o Atuariartortunut atuartut angerlarsimaffianiititsisarneq pillugu Namminersorlutik Oqartussat 

nalunaarutaat nr. 76, 21. december 2021-meersoq

Siusinnerusukkut aalajangiinerit
Meeqqanut, Ilaqutariinnut Atuartitaanermullu Ataatsimiititaq, 21.05.24:
Ilisimatitsissut tusaatissatut tiguneqarpoq.

Ilanngussaq 
1. Tasiilami atuartunut angerlarsimaffimmik killiffik - februaari 2026
2. Nuummi atuartunut angerlarsimaffimmik killiffik - februaari 2026

Paamiut pillugit isumaqatigiissut 2026 pillugu killiffik
Ilisimatitsissut
SagsID: EMN-2026-00874
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat
Utoqqarnut Isumassuinermullu Ataatsimiititamit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq: 

1. ilisimatitsissut tusaatissatut tiguneqassasoq
2. suliaq Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq
2019-imi juunimi Paamiut pillugit isumaqatigiissut Kommuneqarfik Sermersuup aamma 
Peqqinnissaqarfiup akornanni isumaqatigiissutigineqarpoq. Tamanna utoqqaat illuata nutaap 
ammarneqarneranut atatillugu pivoq, taannalu peqqissaavimmut uiggiutaavoq. Inuiaqatigiinni 
utoqqaat amerliartortut sulisinnaasullu ikiliartortut – nukiit pisortat suliffeqarfiutaanni 
assigiinngitsuni pigineqareersut pitsaanerpaamik atorneqarnerisigut - isumaqatigiissummi 
inuiaqatigiit agguataarneqarnerisa sumut ineriartornerat piareersimaffigineqarnissaa 
siunertarineqarpoq. 

Isumaqatigiissummi utoqqaat illuata aamma peqqissaaviup akornanni iluaqutaasussamik 
qaninnerusumik suleqatigiinnissap pilersinneqarnissaa anguniarneqarpoq. Utoqqaat illuanni 
peqqissaavimmilu atortulersuutit sulisullu sorliit avitseqatigiissutigineqassasut isumaqatigiissummi 
ilanngussamiittumi allaaserineqarput. Najukkami utoqqaat illuata peqqissaaviullu akornanni 
suleqatigiinnikkut aaqqiissusiortoqarnissaa isumaqatigiissummi qitiutinneqarluinnarpoq.

Suleqatigiinnerup killiffia
Paamiut pillugit isumaqatigiissut malillugu ukiut tamaasa suleqatigiinneq pillugu killiffik qinikkanut 
nalunaarutigineqartassaaq. Killiffik pillugu ilanngussaq 1 takuuk.

2025-mi aggustimi killiffissiortoqareersorlu aamma 2025-mi novembarimi ilassutitut 
killiffissiortoqareersorlu, Paamiunut nunaqarfinnullu kommunip nunap immikkoortuani pisortarititaa 
suleqatigiinnermut ilanngunneqarpoq. Ilanngunneqarnera najukkami aqutsisunut aamma utoqqaat 
illuata peqqissaaviullu akornanni attaveqaqatigiinnerannut nukittorsaatitsilerpoq. Nunap 
immikkoortuani pisortap aamma utoqqaat illuanni peqqissaavimmilu aqutsisuusut akornanni 
maanna aalajangersimasumik ataatsimeeqatigiittoqartarpoq. Najukkami suleqatigiinnerup 
attatiinnarneqarnissaa piniassammat, peqqissaavimmi aqutsisunik nikittoqarneranut atatillugu, 
peqqissaavimmi sumiiffimmi attaveqaateqartoqarnissaa anguniarneqarpoq. 

Peqqissutsimik suliatigut qulequttat ataasiakkaat pillugit utoqqaat illuanni sulisunut 
pikkorissaasoqarpoq, pikkorissaanerli aalajangersimasumik neqeroorutaatinneqanngilaq 
piffissamilu sivitsortumi pikkorissaasoqarani. Peqqissaavimmi sulisut taarseraanneratigut 
pikkorissaasarneq ilaatigut ingerlanneqanngitsoortarpoq. Pikkorissaaneq 2026-mi juunimi 
aallarteqqissasoq paasissutissiisoqarpoq.

Peqqissaavimmi portørit utoqqaat illuanni pedelip suliarisartagaaannik suliaqartassasut 
isumaqatigiissummi piumasaqaatigineqarpoq. Pedelitut suliassat piumasaqaatigineqaqqaarneriniit 
annertunerusut utoqqaat illuanni aqutsisumit nalilerneqarput, taamaattumik pedelip atuuffiinnut 
aqutsisoqarnikkut akisussaaffik utoqqaat illuanni aqutsisumit akisussaaffigineqassasut 
pisariaqarpoq. Taamaattumik utoqqaat illuat aalajangersimasumik pedelimik sulisoqartillugu 

ullaallu tamaasa peqqinnissaqarfimmiit portøri ataaseq ikiuuttassasoq sumiiffigisami 2026-mi 
aaqqiisoqarpoq.

Isumaqatigiissut malillugu suleqatigiissutigineqartut tullinnguuttumi takussutissiarineqarput. 
Isumaqatigiissut apeqqutaatinnagu nakorsaasersuisarneq peqqissaavimmit suliassarineqarmat 
aamma elektronikikkut nakorsiartut journalinut allattuisarfimmut Cosmicimut isersinnaaneq 
peqqissaavimmit nutaamik atortutaarnissaq utaqqimaarneqarmat, nakorsaatinut tunngasut 
ilaatinneqanngillat. 

Sullissisoq TigusisoqSuliniut
Peqqissaavik KommunePigaartoq
Peqqissaavik KommunePikkorissaaneq

Iluaqusersuutinik atukkiineq Illungiillutik Illungiillutik
Pill. avitseqatigiinneq Illungiillutik Illungiillutik
Nerisanik aggiussineq Peqqissaavik Kommune
Igaffeqarneq nerisassiornerlu Kommune Peqqissaavik

PeqqissaavikEqqiaaneq Kommune
PeqqissaavikErrorsineq Kommune

Pedelip suliassaanik portøreqarneq Peqqissaavik Kommune 

Siunissami suleqatigiinneq 
Utoqqaat illuata peqqissaaviullu akornanni suliassat naligiimmik agguataarneqarlutik 
isumaqatigiissummi aningaasaqarnikkut silatusaarneruvoq. Eqqiaaneq, errorsisarneq 
nerisassiornerlu ullumikkut kommunimit suliarineqartarput. Agguataarineq pedelip suliassaanut 
sumiiffimmi nutaamik aaqqiissutaasoq peqqutaalluni naligiinnginnermut annertunerulersitsisuuvoq. 
Tamanna aaqqiiviginiarlugu 2026-mi aggustimiit peqqissaavimmi eqqiaasarnermi suliassat 
peqqinnissaqarfimmit tiguneqassapput, suliassallu oqimaaqatigiinnerulernerinut sunniuteqassasoq 
Suliffeqarnermut Isumaginninnermullu Ingerlatsivimmiit nalilerneqarpoq. Utoqqaat illuanni 
eqqiaasarneq utoqqaat illuannit tigummiinnarneqassaaq.

Paamiut pillugit isumaqatigiissutip killiffia ataatsimiititamut tulliani 2027-mi upernaakkut 
tunniunneqassaaq.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Paamiut pillugit isumaqatigiissut aamma Paamiut pillugit isumaqatigiissummut Ilanngussaq 

1
o Peqqinnissamut Naalakkersuisoqarfiup aamma Kommuneqarfik Sermersuup akornanni 

peqqinnissamut tunngasunik suleqatigiinnissamik isumaqatigiissut
o Utoqqaat pillugit immikkoortumut pilersaarut 2024-2028

Siusinnerusukkut aalajangiinerit
Utoqqarnut Isumassuinermullu Ataatsimiititaq, 09.04.24:
Ilisimatitsissut tusaatissatut tiguneqarpoq.

Ilanngussaq
1. Paamiut pillugit isumaqatigiissut 2026 pillugu killiffik
2. Paamiut pillugit isumaqatigiissut
3. Ilanngussaq 1 Paamiut pillugit isumaqatigissummut

Paamiuni utoqqarnik suliassaqarfimmut innersuussinermut 
immikkoortortaq pillugu siunnersuut 

Ilisimatitsissut
SagsID.: EMN-2026-01522
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat 
Utoqqarnut Isumassuinermullu Ataatsimiititamit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq: 

1. Ilisimatitsissut tusaatissatut tiguneqassasoq
2. suliaq Kommunalbestyrelsimut ilisimatitsissutitut ingerlateqqinneqassasoq 

Suliassamik saqqummiussineq 
Utoqqarnut Isumassuinermullu Ataatsimiititamit marsip ulluisa aappaanni Tasiilami utoqqalinermi 
pensioninik sullissinermut aamma utoqqaat pillugit suliassaqarfimmi innersuussisarnermut 
atorfimmik nutaamik pilersitsinissaq akuersissutigineqarpoq. Atorfimmut aningaasaliissutaasut suli 
politikkikkut oqaluuserineqanngillat. Siunnersuutip suliarineqarnerani Aningaasaqarnermut 
Inuussutissarsiornermullu Ataatsimiititamit kissaatigineqarpoq, ingerlatsivik Paamiuni utoqqaat 
innersuunneqartarnerannik siammarterinermut siunnersuummik saqqummiissasoq. 
Innersuussinermik suliassamik aaqqissuussinermut ilutsit marluk suliarineqarsimapput. Taakku 
najukkami tunngaveqarnerulersitsinissamut kissaatigineqartoq tapersersorpaat, taamaattorli 
siammarterinerup annertussusaa assigiinngiiaartillugu.

Paamiuni innersuussinermik suliap imarisai annertussusaalu
Utoqqarnut tunngasunik Tulleriissaarisartut utoqqaat illuanut, angerlarsimaffimmi ikiortinut, 
oqilisaassinermik iluaqusersuutinillu innersuussisarnermik suliaqartuupput. Tulleriissaarisartut 
innuttaasunit saaffiginnissutinik tigusisarput, angerlarsimaffinni pulaarlutik, innuttaasut 
piginnaassusiinik allaaserinnerit tamakkualu tunuliaqutaralugit kommunip neqeroorutaanut 
innersuussillutik. Tamanna suliarineqartarpoq sapinngisamik minnerpaamik akuliunnertut aamma 
piginnaanngorsaaqqinnermik periuseqarluni. Taakkua saniatigut Tulleriissaarisartut  
peqqinnissaqarfimmik, ilaqutaasunik aamma kommunimi immikkoortortanik allanik 
oqaloqateqartarput. Tulleriissaarisartut nalinginnaasumik peqqissaasutut, timimik sungiusaasutut, 
pillorissaasutut imaluunniit assingusumik tunuliaqutaqartarput. Tulleriissaarisartut ullumikkut 
Nuummi qitiusumit ingerlanneqarpoq ingerlatsineq assigiissaartoq aamma suliassaqarfiit 
akimorlugit innersuussisoqartarnissaanut inatsisitigut piumasaqaatit naammassineqarnerat 
qulakkeersinnaajumallugit. Tulleriissaarisartut suliamut atasumik ukiumoortumik angalaartarput, 
taakkununnga ilanngullugu ukiumut ataasiarlutik Paamiunut tikeraartarput, suliassallu 
ingerlaavartut aamma pinartut najukkami sulisut suleqatigalugit passunneqartarlutik. 

Innersuussisartut sullissineq imaluunniit taassuma sukkassusia pillugu Paamiuni innuttaasunit 
qaqutikkut naammagittaalliorfigineqartarput. Kommunip utoqqarnik suliassaqarfianni suliassai 
katillugit amerlassusaannut atatillugu – Paamiuni suliassat – ikittuaraapput. Sapaatit 
akunnikkaarlugit agguaqatigiissillugit akunnerit pingasunik suliatigut artukkerneqartarnermik nalillit. 
Ingerlatsivimmit nalilerneqarpoq, suliassaq suliatigut aningaasatigullu maanna ilutsimut 
naapertuunnerpaamik aaqqiissutigineqassasoq.

Ingerlariaqqinnissamut siunnersuutit marluk

Innersuussinermik suliassap qitiusumit nuunneqarnissaanut politikkikkut kissaatigineqartoq 
tunuliaqutaralugu, ingerlariaqqinnissamut Ingerlatsivik marlunnik siunnersuuteqarpoq. 
Taakkununnga najoqqutarineqarsinnaasut ataani allaaserineqarput.

Siunnersuut 1: Innersuussinermik suliassanik toqqakkanik siammarterineq                                                     
Ingerlatsivimmit siunnersuutigineqarpoq, innersuussinermik suliassat toqqakkat Paamiuni 
angerlarsimaffimmi ikiorteqarfimmit isumagineqartartussanngorlugit nuutsinneqassasut. Suliassat 
imarissavaat innuttaasut angerlarsimaffiannut pulaartarnerit, piginnaasanik allaaserinnittarneq, 
innutaasunik qanigisaasunillu oqaloqateqartarneq kiisalu maannangaaq ikiorneqarnermik, 
paaqqutarineqarnermik tapersersorneqarnermillu pisariaqartitsinerup allaaserineqartarnerat. 
Angerlarsimaffimmi ikiorteqarfiup suliassat taakkua sulisorineqareersutigut suliarisinnaavai, 
taamaattumillu siunnersuut maannakkut missingersuutinut sinaakkutissat iluanni 
suliarineqarsinnaalluni.

Inaarutaasumik innersuussineq akuersissuteqarnerlu kommunip innersuussinermut 
immikkoortortaanit,  ilisimasat tapertariisillugit suliassaqarfianit, suli suliarineqartassapput. 
Taamaalilluni suliassaqarfiit akornanni innersuussisarneq pillugu inatsisitigut piumasaqaataasoq 
suli malinneqartassasoq siunnersuutip qulakkeerpaa, ilutigalugulu innuttaasut sullissinermi 
najukkami qaninnerusumik attaveqartalissallutik. Taamaattumik innersuussisarnermut 
piginnaatitaaffik qitiusumi innersuussinermut immikkoortortamiiginnassaaq, tamannalu kommunip 
innuttaasuinik  assigiissaartumik pitsaasumillu sulissutiginninnermik tapersiivoq.

Siunnersuut 2: Innersuussinermi suliassamik katitikkamik siammarterineq                                       
Ingerlatsivimmit ilutsimi siunnersuutigineqarpoq, innersuussinermut piginnaatitaaffik Paamiuni 
Inunnik Isumaginninnermi sullissivimmut nuutsinneqassasoq. Inunnik Isumaginninnermi Sullissivik 
sulisoqareerpoq utoqqalinermi pensionit utoqqarnillu suliassaqarfimmut utoqqalinermi pensionit 
saaffiginnissutillu allat pillugit innuttaasut saaffiginnissutaannik isumaginnittartunik. Sulisut aamma 
innuttaasut atugaannut  ilisimasaqarluarput. Siammarterinikkut sulisooreersut innersuussinermik 
ingerlatsinermik suliaqartassapput innersuussinermullu immikkoortortaq suleqatigalugit 
aalajangiisassallutik. Sulisut aaqqissuussaanikkut Inunnik Isumaginninnermi Sullissivimmi suli 
inissisimassapput aamma pitsaassuseq, suliassaqarfiit akornanni suliaqarneq assigiissaartumillu 
suliaqarneq qulakkeerniarlugit  innersuussinermut immikkoortortaq ataavartumik suliatigut 
siunersioqatigisassallugu.

Sullissineq aalajangiinerlu innuttaasunut qanilluni pisarnissaat aamma najukkamik 
ilisimasaqarluarluni tunngaveqartarnissaq siunnersuutip qulakkeerniarpai. Peqatigitillugu 
utoqqarnut tunngasunik ataqatigiissumik sullissisarneq tapersersorneqarpoq. Suliat, matumani 
suliarinneqataaffigineqarsinnaanngitsut imaluunniit suliatigut immikkut nalilersorneqarnissaannik 
pisariaqartut innersuussinermut immikkoortortamit suliarineqartarneri ingerlaannassapput. 
Aaqqissuussaanerup siunertaq malillugu ingerlanersoq nalilernissaa siunertaralugu ingerlatsiviup 
piffissamik atuineq, suliassat annertussusaat suliatigullu pitsaassutsit ingerlaavartumik 
malinnaavigisassavai. 

Ingerlatsivimmit aningaasatigut sulisoqarnikkullu naliliinerit 
Siunnersuutit marluusut aaqqissuussaanerup pioreersup sulisooreersut iluanni 
suliarineqarsinnaasut nalilerneqarpoq. Taamaattumik atorfinnik nutaanik pilersitsinissamik 
pisariaqartitsisoqarnissaanik imaluunniit ingerlatsinermut aningaasaleeqqittoqarnissaanik 
siunnersuutit kinguneqartitsissanngillat. Aaqqissuussaanerup siunertaq malillugu ingerlanersoq 
nalilernissaa siunertaralugu ingerlatsiviup piffissamik atuineq, suliassat annertussusaat suliatigullu 
pitsaassutsit ingerlaavartumik malinnaavigisassavai. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq. 
o Utoqqarnik paaqqinniffiit il.il. pillugit Inatsisartut peqqussutaat nr. 11, 30. oktober 1998-

imeersoq kingusinnerusukkut uuminnga allanngortitaq Inatsisartut peqqussutaat nr. 8, 5. 
december 2008-meersoq.

o Utoqqarnut Isumassuinermullu Ataatsimiititamut suliamut saqqummiussassaq, 02.03.26 - 
Tunumut utoqqarnik suliassaqarfimmut innersuussisartut immikkoortortaat pillugu 
siunnersuut

Siusinnerusukkut aalajangiinerit
Utoqqarnut Isumassuinermullu Ataatsimiititaq, 03.08.26:

Suliffeqarnermut Isumaginninnermullu Ingerlatsivimmit Utoqqarnut Isumassuinermullu 
Ataatsimiititamut inassuteqaatigineqarpoq:

1. innersuussinermik suliassat toqqakkat qitiusumit nuullugit suliarineqartalernissaat 
akuersissutigineqassasut imaluunniit

2. innersuussinermik suliassat katitikkat qitiusumit nuullugit suliarineqartalernissaat 
akuersissutigineqassasut imaluunniit

3. inassuteqaat 1 aamma 2 itigartitsissutigineqassasut
4. suliaq Aningaasaqarnermut Inuussutissarsiornermullu Ataatsimiititamut kiisalu 

Kommunalbestyrelsimut ilisimatitsissutitut ingerlateqqinneqassasoq 

Ataatsimiititap inassuteqaat immikkoortoq 2 akuersissutigivaat.

Ilanngussaq 
1. Tabeli, siunnersuutit 1 aamma 2 ilutsitut inissitsiternerat
2. Paamiuni innuttaasut 65+-it amerlassutsimikkut allanngorarnerat



1
Aningaasaqarnermut Inuussutissarsiornermullu Ataatsimiititaq, 20.08.26

2027-mut missingersuutit pillugit ilisimatitsissut

Aalajangiiffigisassaq 
SagsID.: EMN-2024-01487
Pisortaqatigiit Allatseqarfiat – Kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfianiit Aningaasaqarnermut Inuussutissarsiornermullu Ataatsimiititamut 
inassuteqaatigineqarpoq: 

1. kalaaliaraq pillugu ilisimatitsissut tusaatissatut tiguneqassasoq 
2. suliaq ilisimatitsissutitut Kommunalbestyrelsimut ingerlateqqinneqassasoq

Suliassamik saqqummiussineq 
Kommunit Namminersorlutillu Oqartussat missingersuutaat naatsorsuutaallu pillugit Inatsisartut 
inatsisaata allanngortinneqarnissaa pillugu Inatsisartut inatsisaat nr. 13, 1. december 2021-
meersoq akuerineqarneratigut, kommune ingerlatsinermi aamma sanaartornermi 
aningaasartuutiminik killilersuinissaminik pisussaaffilerneqarpoq. Ukiut sisamat ingerlaneranni 
kommunip ukiumoortumik missingersuutaa oqimaaqatigiissinneqassaaq imaluunniit 
sinneqartoorfiussaaq. Ukiut sisamat ingerlaneranni ukiuni ataasiakkaani 
amigartooruteqartoqarsinnaavoq sinneqartooruteqarluniluunniit, taamaattorli ukiut sisamat 
ingerlaneranni oqimaaqatigiissinneqassapput imaluunniit sinneqartooruteqarfiussapput. 
Aningaasaqarnermut Naalakkersuisoqarfiup ukiut tamaasa apriilip naannginnerani kommuninut 
ataasiakkaanut aamma Namminersorlutik Oqartussanut ukiunut tulliuttunut sisamanut 
missingersuutit inissisimanissaat pillugu nalunaaruteqartarpoq.

Tassa 2027-mut imaappoq, kommunip ingerlatsinermut sanaartornermullu aningaasartuutai 2.625 
mio. koruuninit amerlanerussanngillat. (tak. ilanngussaq 1) 
Angusanik naatsorsuutini, ilanngussaq 2 innersuussutigalugu, teknikkikkut allaffissornermi 
missingersuutinut tunngasumik allaqqasoqarpoq. Missingersuutini ingerlatsinermut sillimmatit 25 
mio.kr.-nik annertussuseqartut ilanngullugit naatsorsorsimapput, kiisalu sanaartornermut atugassat 
agguaanneqanngitsut 19 mio. kr.-nik annertussuseqartut. Taakku saniatigut Akit/Akissarsiat siumut 
naatsorsukkat akissarsianut siumut naatsorsukkat 2,96%-ii 32 mio.kr.-t nalingi ilanngullugit 
naatsorsorneqarput. Kiisalu ilassutitut aningaasaliissutit 2027-mut missingersuutinut sunniutaasut 
(TB1) ilanngullugit naatsorsorneqarput, 2026-milu akuerineqassagunartut 2027-mi 63,7 mio.kr.-t 
nalingi

Taamaalilluni tamanna aallaavigalugu maannakkumuugallartoq 2027-mut missingersuutinut 
politikkikkut isumaqatiginninniutaasinnaasut 65 mio.kr.-nik annertussuseqarput. Taamaattorli 
oqaatigineqassalluni, teknikkikkut allaffissornermut missingersuutit ilaatinneqanngimmata:

 Politikkikkut pingaarnersiuineq 
 Aningaasaliiffigineqarnerunissamik allaffissornikkut kissaatit
 Aammattaaq 2026-mi ilassutit aningaasaliiffiginninnermik pisariaqartitsinerit 2027-mut 

sunniutaasinnaammata 
 Sanaartornermi nutarterinermilu aningaasaateqarfimmi pingaarnersiueqqissinnaaneq   

Taamaattumik aallaaviatigut nutaanik annertuunik suliniuteqartoqassatillugu pilersaarutaareersut 
suliniutaareersullu iluani pingaarnersioqqittoqarneratigut pissapput. Tamanna ilaatigut piffissamik, 
pisariillisaanermik imaluunniit suliniutit ikilinerinik kinguartitsisinnaavoq. Politikkikkut aningaasat 
atorsinnaasat annertusarniarlugit sanaartornermut missingersuutini allatut pingaarnersiuineq 
aamma pisinnaavoq. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit Namminersorlutillu Oqartussat missingersuutaat naatsorsuutaallu pillugit 

Inatsisartut inatsisaata allanngortinneqarnissaa pillugu Inatsisartut inatsisaat nr. 13, 1. 
december 2021-meersoq 

o Kommunit aqunneqarnerat pillugu Inatsisartut inatsisaat nr. 29, 17. novembari 2017-
imeersoq.

o Kommuneqarfik Sermersuumi Aqutsinermut ileqqoreqqusat 
o Kommuneqarfik Sermersuumi 2027-mut missingersuusiornermut malittarisassat
o Kommuneqarfik Sermersuumut piginnaatitsinermik agguataarinissamut pilersaarut

Ilanngussaq 
1. Missingersuutitigut inissisimaneq: 
2. Angusanik naatsorsuutit 2027
3. 2027-mi aningaasaliissutinut takussutissiaq

Aalborg 2032 & Around 
Europami kulturikkut illoqarfiit pingaarnersaat 2032

Aalajangiiffigisassaq 
SagsID.: EMN-2026-01766
Pisortaqatigiit Allatseqarfiat – Kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfiannit Aningaasaqarnermut Inuussutissarsiornermullu Ataatsimiititamut 
inassuteqaatigineqarpoq:

1. Aalborgip 2032-mi Europami kulturikkut illoqarfiit pingaarnersanngornissaanut 
qinnuteqarnerani Kommuneqarfik Sermersuup suleqataanissaa akuersissutigineqassasoq.

Suliassamik saqqummiussineq 
Aalborg Kommune 2032-mi Europami Kulturikkut illoqarfiit pingaarnersanngorniarluni 
qinnuteqarnermini Jyllandip avannaata kommunii 11-t  suleqatigai. Tassunga atatillugu Aalborg 
Kommune suleqatigiinnermut tassunga, taaguuteqartoq ”Aalborg 2032 & Around”, Kommuneqarfik 
Sermersuup peqataanissaanut qaaqqusivoq.

Tamanna illoqarfittut ikinngutigiinneq pillugu isumaqatigiissutip ineriartortinneratut isigineqassaaq, 
tassani kultureqarnermut suliassaqarfimmi suleqatigiilluarneq pioreermat. 

Suliniutit ilaatut Kommuneqarfik Sermersooq Europami kultureqarnermut eqqumiitsuliornermullu 
suleqatigiinni, 2028-mi aallartittumi annertusiartortumilu 2032-milu annertunerpaaffianiittussami, 
suliaqartutut suleqataassaaq. Kommunimit paarlaaqatigiinnikkut suliniutinut 
peqataasoqarsinnaassaaq, tassunga tunngatillugu Europami eqqumiitsuliortut kulturikkullu suliniutit 
kommunitsinnut aggertalissammata, kulturikkut suleqatigiinnissamut aamma eqqumiitsuliortut 
paarlaateqatigiinnissaannut periarfissaqarnerulertoqassaaq kiisalu suliniut ersarissuutinnissaanut 
aningaasaliisoqarnissaannullu pilersaarusiornikkut atorneqarsinnaassaaq. ”Aalborg 2032 & 
Around”-imik peqataanikkut suleqatigiinnissamut periarfissat Europamilu eqqumiitsuliortunik 
attaveqarfiusinnaasut, kommunimi kultureqarnikkut suliniutinut iluaqutaasinnaasut, 
qulakkeerneqarsinnaapput. Saniatigut peqataaneq kulturinut sammisassaqartitsinernut, 
pilersaarusioriikkanut, meqqitut atorneqarsinnaavoq, taamaalilluni nunat assigiinngitsut akornanni 
peqataasartunut orniginarsarneqarsinnaapput. 

Assersuutigalugu Europamit peqataasoqarnissaanut ilaanissamut piumasaqataanut immikkut 
ittumik Kommuneqarfik Sermersooq isumaqatigiissusiorfigineqarsinnaasoq Aalborgimit 
ammaffigineqarpoq, matumani kommunitsinni piffiit imminnut ungasinnerat pillugu 
paasinnittuugamik. Aalborgimit kommunit taakku 12-it qaammatikkuutaartumik 
aaqqissuussisuunissaat, taamalu taakkunani piffissami tassani sammisassaqartitsinerit 
ingerlanneqassasut, eqqartorneqarpoq.

Aalborgimit qinnuteqaat, oktobarip ulluisa tallimanni tunniunneqartussaq, piukkunnarsarlugu 
suliarineqaleruttorpoq. Inaarutaasumik qinnuteqaat 2027-mi aggustimi tunniunneqassaaq, 2027-
milu septembarip qaammataani qinnuteqartut akornanni ajugaasoq suaarutigineqassaaq. 
Qinnuteqaat akuersissutigineqassappat aqutsisooqatigiit, Kommuneqarfik Sermersuumit 
sinniisuuteqarluni, pilersinneqassapput. 

Ingerlatsivimmit aningaasatigut sulisoqarnikkullu naliliinerit 
Qinnuteqaatip maannamut killiffiani aningaasaqarnermut tunngasut suli sukumiisumik 
aalajangersagaanngillat. 2027-mi inaarutaasumik qinnuteqaat tunniunneqalerpat tamanna 
isumaqatiginninniutigineqarnissaa naatsorsuutigineqarpoq. Pingaarnertut aningaasaliisussat 
tassaapput naalagaaffik, Aalborg kommune aningaasaateqarfiillu, kommuniniillu aningaasaliissutit 
isumaqatiginninniutigineqassapput, ilaatigut innuttaasut amerlassusaat malillugu pingaarnertut 
kisitsisit agguataarneqarlutik.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersooq Aalborg Kommunellu akornanni illoqarfittut ikinngutigiittut 

suleqatigiinnermik isumaqatigiissutaat pingaarneq.

Ilanngussaq 
1. Aalborg 2032 and Aroundip ilaatut ilanngunnissamut qaaqqusissut

Illu aalaffiusoq Nuussuaq, Nuuk

Aalajangiiffigisassaq
SagsID.: EMN-2025-03210
Sanarfinermut Avatangiisinullu Ingerlatsivik – pisortaq Søren Pedersen / SOSO
Meeqqanut Atuarfeqarnermullu Ingerlatsivik – pisortaq Tina Evaldsen / TIEV

Inassuteqaat 
Teknikkeqarnermut Avatangiisinullu Ataatsimiititamit kiisalu Meeqqanut, Ilaqutariinnut 
Atuartitaanermullu Ataatsimiititamut inassuteqaatigineqarpoq:

1. Issittumi Illu Aalaffiusumut pilersaarummut titartagaliaq akuersissutigineqassasoq 
2. suliaq Kommunalbestyrelsimut akuerisassanngorlugu ingerlateqqinneqassasoq

Suliamik saqqummiussineq 
Sanarfinermut Avatangiisinullu Ingerlatsivimmit aamma Meeqqanut Atuarfeqarnermullu 
Ingerlatsivimmit Nuussuup Timersortarfianik ineriartortitsinissaq pillugu misissueqqaarneq 
matumuuna saqqummiunneqarpoq.

Misissueqqaarneq pilersaarummut titartagartaliornermik kinguneqarpoq, tassani timersortarfiup 
pioreersup issittumi illu aalaffiusumut ineriartortinnissaa allaaserineqarpoq, taanna aalanissamut, 
ilinniarnissamut, ataatsimoornissamut isersimaarfiunissamut inissaqassalluni. Pilersaarummut 
titartakkami ilaatigut qitiusumik naapittarfik iggavittalik isersimaartarfittalillu, kulturikkut 
aalanissamullu inersuit kiisalu aalanissamut, pissittaarnissamut, qallornissamut 
nukkassarnissamullu atortut ilaapput, taamaalilluni timersortarfik sammisassanut atuisunullu 
arlalinnut inissaqassaaq. 

Pilersaarummi peqqissuunermik, atugarissaarnermik ataatsimoornermillu siuarsaataasumik 
inuiaqatigiinnut ammasumik peqataatitsiffiusumillu naapittarfimmik pilersitsinissaq 
siunertarineqarpoq. Peqatigitillugu pilersaarut ulluinnarni sunngiffimmilu aalanermut 
pitsaanerusumik atugassaqartitsilissaaq aamma atuarfinnut, paaqqinniffinnut peqatigiiffinnullu 
tapertaalluni kiisalu Nuussuullu ataatsimut kivinneqarnissaanut iluaqutaassalluni.  

Pilersaarummut titartagaq sumiiffinni misissuinernik ingerlanneqartunik aamma innuttaasunik 
atuisunillu annertuumik peqataatitsinermik tunngaveqarpoq, tassani kissaatit pisariaqartitallu 
tiguneqartut pilersaarutip imarisaanut atorneqarneranullu tunngavissiipput. 

Pilersaarummut titartagaq pilersaarummik inerisaaqqinnissaq siunertaralugu 
akuersissutigisassanngorlugu saqqummiunneqarpoq, matumunnga ilanngullugit missiliuutitut 
naatsorsuutitalimmik pilersaarutitut siunnersuusiorneq kiisalu pilersaarummik 
piviusunngortitsinissamut aningaasaateqarfimmik tunissuteqarfigineqarnissamut 
qinnuteqaasiorneq. 

Ingerlatsivimmit aningaasatigut sulisoqarnikkullu naliliinerit 
Pilersaarummut titartagaliorneq Aningaasaliissutit 23-mit – Aningaasaateqarfimmit 
Aningaasaliissutinit aningaasalerneqarpoq.  Sanarfinermut Avatangiisinullu Ingerlatsivimmit ukioq 
naallugu suliaqarnerit 1/2-it nalingi atorneqarput aamma kommunimut pilersaarummik 
aaqqissuussinermut ukioq naallugu suliaqarnerit 1/3-t atorneqassasut naatsorsuutigineqarpoq.  

Missingersuusiornermut Naatsorsuusiornermullu Immikkoortortamit aningaasatigut 
naliliineq 

Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit 
o Kommunimut pilersaarut digitaliusoq www.kp.sermersooq.gl 
o Pilersaarusiornermut periusissiaq 2023
o Illoqarfiit pingaarnersaat pillugu periusissiaq Nuuk 2035
o Meeqqanik inuusuttunillu suliassaqarfimmi Peqqinnermik Siuarsaanermut 

Pitsaaliuinermullu Periusissiaq 2024-2030
o Kalaallit Nunaanni Timersoqatigiit Kattuffiannik suleqatigiinnissamut 

isumaqatigiissuteqarneq

Siusinnerusukkut aalajangiinerit
Teknikkeqarnermut Avatangiisinullu Ataatsimiititaq, 05.08.26:
Inassuteqaat akuersissutigineqarpoq.

Meeqqanut, Ilaqutariinnut Atuartitaanermullu Ataatsimiititaq, 06.08.26:
Inassuteqaat akuersissutigineqarpoq.

Ilanngussaq
1. Pilersaarummut titartagaq Issittumi Illu Aalaffiusoq 
2. Najoqqutassiaq  

http://www.kp.sermersooq.gl/

Cykelertartut peqatigiiffiannik Cykel'liussisartut-nik 
suleqateqarnissamik isumaqatigiissuteqarneq 

Aalajangiiffigisassaq
SagsID.: EMN-2026-01660
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR

Inassuteqaat 
Utoqqarnut Isumassuinermullu Ataatsimiititamit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq: 

1. Kommuneqarfik Sermersuup aamma peqatigiiffiup Cykel'liussisartut ilanngussatut 
ilanngunneqartutut suleqatigiinnissamik isumaqatigiissuteqarnissaat akuerineqassasoq

2. suliaq Kommunalbestyrelsimut akuersissutigisassanngorlugu ingerlateqqinneqassasoq 

Suliamik saqqummiussineq 
Suliffeqarnermut Isumaginninnermullu Ingerlatsivimmiit peqatigiiffimmik Cykel'liussisartut suliniut 
Ukiut apeqqutaatinnagit sikkilerneq pillugu suleqatigiinnissamik isumaqatigiissusiornissamik 
oqaloqatiginninnikuupput. Tassani siunertaalluni innuttaasut utoqqaat inuunerat cykelinik 
angalaarunneqarnikkut, inooqataanermi sammisassaqartinneqarnikkut 
kiffaanngissuseqarnerulernikkullu imaqarnerulersinneqarnissaat. Suliniutaasoq pingaartumik 
utoqqarnut utoqqaat illuini najugaqartunut innuttaasunullu inuit akornaniikkunnarnikunut 
saaffiginnippoq. Suleqatigiinnissamik isumaqatigiissut 2026-mi aggustip aallaqqaataaniit 2029-mi 
juulip 31-annut ingerlassaaq. Piffissap taassuma iluani ilaatigut Nuummi qitiusoqarfiliussaaq. 
Kommunimi utoqqartatsinnik ataatsimoorussamik inerisaasoqarlunilu suliaqartoqassaaq. 

Suleqatigiinnermut ilaatillugu peqatigiiffik rickshawcykilinik marlunnik atugassaqartitsisuussaaq, 
suliniummik aqutsissalluni aamma nammineq kajumissutsiminnik suliaqartussanik 
peqataatitsiniarluni. Kommuneqarfik Sermersooq attaveqaataasussanik ikiuutissaaq, 
ataqatigiissaarinermi suliaqarnermilu sulisunik peqataatitsissalluni, kiisalu rickshawcykilit allat 
marluk, taamaalilluni kommunimi utoqqaat illuisa aamma ulluunerani ornittakkat akornanni 
atorneqarsinnaaniassammata. Ingerlatsivimmiit nalilerneqarpoq, suleqatigiinneq utoqqaat 
akornanni kiserliornermik pinaveersaartitseqataassasoq, inuiaqatigiinnik suleqateqarnermik 
annertusaassaaq aamma kommunimi utoqqartatsinnut isumaqarluartunik arlalinnik 
sammisassaqartitsinissamik pilersitsissaaq.

Ingerlatsivimmit aningaasatigut sulisoqarnikkullu naliliinerit 
Kommuneqarfik Sermersooq 2026-mi 43.000 koruuninik peqatigiiffimmut  Cykel'liussisartut-inut 
tapiissuteqassaaq, tassa suleqatigiinnermut atatillugu kommunip tunniussarissallugit. Tapiissutit 
isumaginnermut aningaasaliissutinit matussuserneqassapput, soorlu peqatigiiffimmut 
siusinnerusukkut aningaasaliisoqarnikuuneratut. Suleqatigiinnerup kingunerisaanik aammattaaq 
sulisunik atuiffiussaaq, soorlu kommunimiit attaveqaatitut. Kiisalu utoqqaat illuini ulluuneranilu 
ornittakkani sammisassanut tunngasutigut ataqatigiissaarineq, pilersaarusiorneq sulisunik 
atuiffiussasut. Ingerlatsivimmit nalilerneqarpoq, suliassat taakku aaqqissuussaanerup 
iluaneereersunit isumagineqarsinnaajumaartut.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 

o Kommuneqarfik Sermersuumi Utoqqaat pillugit politikki 2016-2026 – "Ataqqinartumik 
eqeersimaartumillu inuuneq".

o Utoqqarnut Isumassuinermullu Ataatsimiititaq, politikkikkut anguniakkat 2025-2029

Siusinnerusukkut aalajangiinerit
Utoqqarnut Isumassuinermullu Ataatsimiititaq, 03.08.26:
Inassuteqaat akuersissutigineqarpoq.

Ilanngussaq 
1. Suleqatigiinnissamik isumaqatigiissut

Prinsesse Margrethep Meeqqanut Angerlarsimaffia & Nasippi

Aalajangiiffigisassaq
SagsID.: EMN-2024-01879
Suliffeqarfiup iluani Kiffartuussivik – Kommunaldirektøri Ole Jakobsen / OJAK

Inassuteqaat 
Suliffeqarfiup iluani Kiffartuussivimmit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq:

1. Namminersorlutik Oqartussat Prinsesse Margrethep Meeqqanut Angerlarsimaffiutaata, 
tassunga ilanngullugit inunnut innarluutilinnut immikkoortortaqarfik Nasippi, Kommuneqarfik 
Sermersuumit tiguneqarnissaat inaarutaasumik akuersissutigineqassasoq

2. Suliarinertaata naammassineqarnissaa, ilanngussaq 2 innersuussutigalugu, 
allaffissornikkut isumaqatigiissutigineqassasoq akuersissutigineqassasoq 

3. immikkoortoq 1 aamma 2 akuersissutigineqassappata, Tasiilami sammisassaqartitsinermut 
najortigiinnissamullu neqeroorutip Qaaliap pilersinneqarnissaa akuersissutigineqassaaq, 
ilanngussaq 3 innersuussutigalugu

4. ingerlatsinertaata aningaasalersorneqarnera Meeqqanut Ilaqutariinnullu Ingerlatsivimmi 
aamma Suliffeqarnermut Isumaginninnermullu Ingerlatsivimmi missingersuutitigut 
aningaasartuutaannginnerusumik nuussinikkut pissasoq

5. suliaq akuersissutigisassanngorlugu Kommunalbestyrelsimut ingerlateqqinneqassasoq

Suliassamik saqqummiussineq 
Prinsesse Margrethep Meeqqanut Angerlarsimaffiata aamma Nasippiup tiguneqarnissaanut 
inaarutaasumik isumaqatiginninniutigineqartut naammassineqarpata, suliaq Aningaasaqarnermut 
Inuussutissarsiornermullu Ataatsimiititami kiisalu Kommunalbestyrelsimi inaarutaasumik 
akuersissutigineqassasoq Aningaasaqarnermut Inuussutissarsiornermullu Ataatsimiititap ulloq 17. 
septembarimi ataatsimiinnerani aalajangiunneqarpoq. 
Isumaqatiginninniarnerit maanna pingaarnertut inaarutaasumik pisortatigoortumillu 
naammassineqareerput. Prinsesse Margrethep Meeqqanut Angerlarsimaffiata taassumalu 
immikkoortortaqarfia ilanngullugu akeqanngitsumik Kommuneqarfik Sermersuumut 
tunniunneqarnissaa, ilanngussaq 1-imi allassimasoq innersuussutigalugu, Aningaasaqarnermut 
Akileraartarnermullu Ataatsimiititaliamit maanna akuersissutigineqarsimalerpoq. 
Suliaq taamaalilluni politikkikkut inaarutaasumik akuersissutigisassanngorlugu 
saqqummiunneqarpoq.

Aningaasaqarnermut Akileraartarnermullu Ataatsimiititaliami aalajangiussaani (ilanngussaq 1-imi) 
takuneqarsinnaasutut, suliassat ingerlatsinermut tunngasut tunniunneqassasut, matumani pequtit 
atortullu akeqanngitsumik Kommuneqarfik Sermersuumut tunniunneqarneri ilanngullugit, 
akuersissutigineqarput. Pissutsit qulaajarsimanngitsut kingunerisaanik missingersuutitigut 
aningaasartuutaanngitsut allaffissornermullu tunngasut isumagineqassapput (piginnittuunermut 
uppernarsaammik suliaqarneq, sulianik ingerlatsinermut tunngasunik killilersuineq, qamutit 
motoorillit, sulisunik nuussineq, akissarsianik tunniussineq, akuersissuteqarneq, tigusinermut 
ullussamik aalajangiineq ilaalu ilanngullugit)

Aningaasaqarneq
Prinsesse Margrethep Meeqqanut Angerlarsimaffianut Nasippimmullu aningaasartuutaasut 
tamaasa ullumikkut Kommuneqarfik Sermersuumit akigititat malillugit akilerneqartarput – Matumani 
akissarsianut, ingerlatsinermut kiisalu illut aserfallatsaalinerinut aningaasartuutit ilaatinneqarput. 
Taamaattumik tunngaviatigut tunniussinermut atatillugu 
aningaasartuuteqartoqartariaqanngikkaluarpoq - tassami kommunimi immikkoortortami 
missingersuutiniit allamut nuussineq matumani pineqarami. 

Immikkoortortatut nutaanut pilersinneqartunut akigititat malillugit akiliutiniit aningaasat sorliit 
nuunneqassasut erseqqissumik naatsorsoruminaappoq, aamma kisitsisit sorliit pitsaanerpaamik 
aallaaviussanersut. Sukumiisumik taamatut naliliinissaq ingerlatsiviit susassaqartut ataasiakkaat 
suliarissavaat, tassaasut Meeqqanut Ilaqutariinnullu Ingerlatsivik aamma Suliffeqarnermut 
Isumaginninnermullu Ingerlatsivik missingersuutaasunik ilisimaarinnilluarnerpaajusut .

Tigusineq aningaasartuutitaqannginnissaa naatsorsuutigineqarpoq, akigititanut aningaasartuutinut 
atorneqartut immikkoortunut marlunnut ingerlatsinermut agguaasseqqinnikkut pissaaq

2024-mi aamma 2025-mi akigititanut akiliisarneq ima isikkoqarpoq:

Akigititanik akiliutinut 
aningaasartuutit
(mio. kr.)

2024 2025

Nassipi 5,2 5,4

Prinsesse Margrethep 
meeqqanut 
angerlarsimaffia

17,9 14,4

Katillugit 23,1 19,8

Suliffeqarfiup aaqqissuussaanera
Aaqqissuussaaneq eqqarsaatigalugu immikkoortortat marluk pilersinneqassapput, Prinsesse 
Margrethellu Meeqqanut Angerlarsimaffia Meeqqanut Ilaqutariinnullu Ingerlatsivimmiilissaaq 
aamma Suliffeqarnermut Isumaginninnermullu Ingerlatsivimmiittussamik sammisaqartitsinermut 
najortigiinnermullu neqeroorummik pilersitsisoqassaaq, ilanngussaq 3 innersuussutigalugu. 
Paaqqinnittarfiit illutaasa aserfallatsaaliornerinut tunngasut eqqarsaatigalugit, Sumiiffimmi pisortaq 
akisussaatinneqassaaq. Sulisunut inissiat eqqarsaatigalugit aallaaviatigut Iserit 
isumaqatigiissutigineqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuutinit aamma naatsorsuutinit aningaasaqarnikkut naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqat inuusuttullu tapersersorneqarnissaannut inatsit
o Inuit innarluutillit pillugit inatsit
o Piginnaatitsinermut pilersaarut

Ilanngussaq 
1. Aningaasaqarnermut Akileraartarnermullu Ataatsimiititaliap aalajangiinera
2. Allaffissornikkut ilisimatitsissut
3. Sammisassaqartitsinermut najortigiinnissamullu neqeroorummik pilersitsineq

Nunatarsuup nunataani qamutinik motoorilinnik angallannissamut 
immikkut ittumik akuersissummik qinnuteqaat – Glacier Ridge Outfitters

Aalajangiiffigisassaq
SagsID.: EMN-2026-01615
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Teknikkeqarnermut Avatangiisinullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. nunatarsuarmi ATV-nik angallannissamut qinnutigineqartumut Qamuteralaat pillugit 
ileqqoreqqusami § 6 malillugu Glacier Ridge Outfittersimut immikkut ittumik 
akuersissutigineqassasoq

2. suliaq Kommunalbestyrelsimut akuerisassanngorlugu ingerlateqqinneqassasoq

Suliamik saqqummiussineq 
Tammaarsimaarfiugallartussamik pilersitsinissamut ingerlatsinissamullu atatillugu Nunatarsuarmi 
ATV-nik angallannissamut immikkut ittumik akuersissut pillugu Glacier Ridge Outfittersimiit 
qinnuteqaat Sanarfinermut Avatangiisinullu Ingerlatsivimmiit tiguneqarpoq.
Suliniuteqarnermi tammajuitsussiniarluni tuttunniarnermut tammaarfissaq kiisalu nunami soorlu 
aqisserniarnermik aalisarnermillu misigisassarsiortitsinerit pineqarput. Tammaarsimaarfimmi 
tikeraanut tupeq, sulisunut tupeq aamma tupeq ataatsimoorfittut nerinermilu atugassaq 
pigineqassapput. 
Umiatsiamik taliffimmiit tammaarsimaarfiup tungaanut aqqut 8 kilometerinik isorartussusilik ATV-
nik angallaffiusussatut immikkut ittumik akuerineqarnissamut qinnuteqartoqarpoq (ilanngussaq 1 
takuuk). Angallassisarneq piffissami juunip aallartinneraniit juulip naaneranut tikeraanik atortunillu 
angallassinerinnarmut pissaaq, sapaatillu akunneranut marloriarlutik sisamariarlutilluunniit 
angallattassallutik. Aqqutissatut qinnutigineqartup annerpaartaa sioqqanik allequtaqarpoq aqqutillu 
angallaffiusut taakku aqqutigineratigut nunataanik naasoqassusaanillu sapinngisamik 
allanngutsaaleeqataasussaapput.

Pinngortitaleriffik aamma Nunatta Katersugaasivia Allagaateqarfialu ingerlatsivimmiit 
oqaaseqaateqartinneqarput. 
Pinngortitaleriffik suliniummut akeriliissutissaqanngilaq, kisianni nunataa, uumasut avatangiisillu 
eqqarsaatigalugit immikkut ittumik akuersissuteqarfigineqarnera 
piumasaqaatitalersorneqarsinnaasoq kiisalu akuersissut piffissami 
aalajangersimasuinnarmiussasoq innersuussutigalugu.
Nunatta Katersugaasivia Allagaateqarfialuttaaq akerliliissutissaqanngilaq oqaaseqaatigalugulu, 
aqqutissatut pilersaarusiugaasoq qanganitsat eriagisassat avaqqullugit aaqqissuussaasoq. 
Qanganitsat eriagisassat nalunaarsugaasut pillugit illersorneqarnissaannut killeqarfeqarnissaanut 
piumasaqaateqassasoq kiisalu kulturikkut oqaluttuarisaanermut soqutiginaateqartunik 
nassaartoqassagaluarpat angallannerup unitsittarnissaanut nalunaarutigisarnissaannullu 
pisussaaffilersuisoqassasoq katersugaasivimmit innersuussutigineqarpoq.

Immikkut ittumik akuersissuteqartoqassagaluarpat piumasaqaataasussatut innersuussaasut 
malinneqarneratigut pinngortitamik, avatangiisinik kulturikkullu oqaluttuarisaanermut soqutigisat 
eqqarsaatigalugit suliniut naammassineqarsinnaasoq ingerlatsivimmiit nalilerneqarpoq.
Qinnuteqaat sapaatit akunnerini sisamani tamanut tusarniaassutigineqassasoq kingornalu 
inaarutaasumik akuersissutigineqarnissaa siunertaralugu politikkikkut 
oqaluuserisassanngortinneqassasoq ingerlatsivimmiit innersuussutigineqarpoq.

Nunaannarmi kiisalu illoqarfiit nunaqarfiillu killeqarfiini assartuutinik motoorinik ingerlatilinnik 
atuineq pillugu kommunip ileqqoreqqusaani § 6 innersuussutigalugu, angallannermut killeqarfiit 
avataatigut qamutinik motoorilinnik angallannissamut immikkut ittumik pisuni immikkut ittuni 
kommunalbestyrelsimiit nalunaarutigineqarsinnaapput. Suliniutitut qinnuteqaatigineqartoq immikkut 
ittumik akuerisassatut qinnuteqaatitut isigineqassaaq taamatorluinnarlu suliarineqassalluni.

Inuussutissarsiornermut immikkoortortap suliaq pillugu oqaaseqaatissaqanngilaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq
o Kommunimut pilersaarut digitaliusoq www.kp.sermersooq.gl 
o Nunaannarmi kiisalu illoqarfiit nunaqarfiillu killeqarfiini assartuutinik motoorinik ingerlatilinnik 

atuineq pillugu ileqqoreqqusaq (Qamuteralaat pillugit ileqqoreqqusaq) nr. 10, 10. oktobari 
2013-imeersoq.

o Assartuutit motoorinik ingerlatillit atorneqarneri pillugit Namminersorlutik Oqartussat 
nalunaarutaat nr. 10, 10. oktober 2013

o Inatsisartut inatsisaat nr. 1, 29. maaji 2012-meersoq

Siusinnerusukkut aalajangiinerit
Teknikkeqarnermut Avatangiisinullu Ataatsimiititaq, 05.08.26:
Inassuteqaat akuersissutigineqarpoq.

Ilanngussaq 
1. Suliap nassuiarnera Glacier Ridge Outfitters
2. Pinngortitaleriffiup oqaaseqaataa 27. maaji 2026-meersoq
3. Nunatta Katersugaasiviata Allagaateqarfiatalu oqaaseqaataa 2. juuni 2026-meersoq
4. Qamuteralaat pillugit ileqqoreqqusaq

http://www.kp.sermersooq.gl/

Missingersuutinik nakkutilliineq, kvartalip aappaat 2026 
Ilassutitut aningaasaliissutit (TB I)

Aalajangiiffigisassaq
SagsID.: EMN-2024-01487
Pisortaqatigiit allatseqarfiat – Kommunaldirektøri Ole Jakobsen / OJAK
Suliffeqarfiup Iluani Kiffartuussivik - vicekommunaldirektøri Marie Fleischer / MAFL
Meeqqanut Atuarfeqarnermullu Ingerlatsivik – pisortaq Tina Evaldsen / TIAL
Meeqqanut Ilaqutariinnullu Ingerlatsivik – pisortaq Frederik Lundblad / FREL
Suliffeqarnermut Isumaginninnermullu Ingerlatsivik – pisortaq Ejner Grønvold / EJGR
Sanarfinermut Avatangiisinullu Ingerlatsivik – pisortaq Søren Sohn Krog Pedersen / SOSO

Inassuteqaat 
Pisortaqatigiit Aningaasaqarnermut Inuussutissarsiornermullu Ataatsimiititamut inassuteqaatigaat:

1. ilassutitut aningaasaliissutit, aningaasaliissutissatut kiisalu allatut pingaarnersiuinissamut 
siunnersuut, ilanngussat 2-4 innersuussutigalugit, akuersissutigineqassasut

2. suliaq Kommunalbestyrelsimut akuersissutigisassanngorlugu ingerlateqqinneqassasoq 

Suliassamik saqqummiussineq 
Kommuneqarfik Sermersuumi 2026-mi ukiup affaani siullermi atuineq ingerlatsivinnit 
misissorneqarpoq. Misissuineq taanna ilanngussami 1-imi takuneqarsinnaavoq.
Missingersuutinik malinnaaviginninnermut atatillugu siunertat akornanni 
aningaasaliissuteqarnerunissaq nuussinissallu ingerlatsivinnit qinnutigineqarput. 
Ingerlatsivinnit ataasiakkaanit qinnuteqaatit taakku takussutissartaat ilanngussaq 2-mi aamma 
ilanngussaq 3-mi allassimapput.
Ilanngussaq 4-mi Kommuneqarfik Sermersuumi missingersuutit inissinnerat allassimapput. 
Inassuteqaatit akuersissutigineqarpata 2026-mi aningaasaliissutitigut kinguneqataasussat 
tulliuttumi allassimapput.

2026-mi aningaasaliissutitigut allannguutit
Ingerlatsivik mio. kr.
Kommunaldirektørip suliassaqarfia 12,8
Suliffeqarfiup Iluani Kiffartuussivik 13,5
Suliffeqarnermut Isumaginninnermullu Ingerlatsivik 34,0
Meeqqanut Ilaqutariinnullu Ingerlatsivik 3,1
Meeqqanut Atuarfeqarnermullu Ingerlatsivik -6,7
Sanarfinermut Avatangiisunullu Ingerlatsivik 7,1
Ataatsimut aningaasartuutit -25,0
Sanaartugassanut Iluarsagassanullu Aningaasaateqarfik -38,7
Katillugit 0,0

Aningaasanik ikilineri aappaluttumik nalunaaqutsigaapput. Allannguutit katillugit 0,0 mio. koruuninut oqimaaqatigiissinneqarput.

Ilassutitut aningaasaliissutit ukioq mannamut taamaallaat atuummata, nuussinerillu ukiunut 
missingersuusiorfinnut inissinneqassammata, qinnuteqaammi allassimappata, 
erseqqissaassutigineqassaaq.

Missingersuutitigut aningaasalersuineq
Kommunimi 2026-mut missingersuutit missingersuutitigut annerpaaffissaannut 
inissinneqarsimapput, 2026-mut missinngersuutitigut inissitsiterinermut nalunaarut 

innersuussutigalugu (2.488 mio.kr.). Taamaattumik aningaasaliissutissatut qinnuteqaatit tamarmik 
akuersissutigineqassappata missingersuutini nussuineq pisariaqarpoq.
Ilanngussaq 2 innersuussutigalugu missingersuutitigut aningaasalersuineq aningaasaateqarfimmi 
pilersaarutit pingaarnersiorneqarnerat 2026-miit 2028-mut (38,7 mio.kr) nuunneqarnissaat kiisalu 
missingersuutini sillimmatitut immikkoortinneqarsimasut  25 mio. koruunit atulersinneqarnissaat 
siunnersuutaavoq.

Kommunaldirektørip suliassaqarfia: qinnuteqaatit pingaarnerit
Siammarterineq atorfinitsitsinernik kinguneqarsimavoq, tassa missingersuutaasimanngitsunik 
aningaasartuuteqartoqarpoq. Tamatuma saniatigut nalinginnaasunik qamutinik motorilinnik 
nalinginnaasunik aamma sulinermut qamutinik motorilinnik kissaateqartoqarpoq. Tassunga 
atatillugu kukkusumik Nuummiit Paamiunut Tasiilamullu arlalinni missingersuutinik 
nuussisoqarsimanngilaq, taamalu suliassaqarfiit ilaanni missingersuuteqarsimanatik. Tamatuma 
saniatigut qarasaasiatigut ajutoorneq atuinermik malinnaaviginninnermut ajornakusoortitsisimavoq. 
Teknikkikkut ajornartorsiutit ilanngutinngikkaluarlugilluunniit siammarterineq 
aningaasartuuteqarnermik kinguneqartussaavoq.  
TB2-mut atatillugu aningaasaliissutit atuinerlu isumatusaartumik ataqatigiinnersut sukumiisumik 
misissorneqassapput.

Suliffeqarfiup iluani Kiffartuussivik: qinnuteqaatit pingaarnerit
Qarasaasiaqarnermut aningaasartuutit qarasaasiatigut ajutoorneq sioqqullugu 
unamminartooreerput, qarasaasiatigullu ajutoornermi amerlanerusunik 
naatsorsuutaasimanngitsunik aningaasartuuteqarnermik kinguneqarsimavoq. 
Tassunga ilanngullugu sulisoqarnermut akitsuutip qaffanneqarneranut (siornatigut inatsimmik 
atuutilersitsineq naapertorlugu) missingersuutitigut aningaasaliisoqarsimanngilaq. Taamaattorli 
aningaasartuutit ilaat, inuussutissarsiuteqartunit attartornermut isumaqatigiissutit, missingersuutini 
inuussutissarsiuteqartunit attartornermut isumaqatigiissutini ikililerinikkut 
aningaasaliiffigineqarsinnaapput. 

Suliffeqarnermut Isumaginninnermullu Ingerlatsivik: qinnuteqaatit pingaarnerit
Aningaasartuutit pingaarnerit tassaapput Suliffissarsiortunut ikiorsiissutit, angerlarsimaffimmi 
ikiorteqarneq, utoqqaat illuinut aningaasartuutit aamma angerlarsimaffeqanngitsuuneq. Meeqqat 
innarluutilinnit aningaasaliissutit tunniunneqarput 2026-mi missingersuutaasimasunit 
aningaasartuutikinnerusoqarsimammat.
Suliffeqarnermut Isumaginninnermullu Ingerlatsivimmit 2026-mut 34 mio. koruunit miss. ilassutitut 
aningaasaliissutinik qinnuteqartoqarpoq. Immikkoortut pingaarnerit tassaapput: Inatsisitigut 
piumasaqaataasunut suliffissarsiortunut ikiorsissutinut 5 mio. kr., tassani ilaatigut qarasaasiatigut 
unamminartut suliffissaaleqisullu amerlanerat ataavartumik atuinerunermik pilersitseqataasimapput 
- aningaasanillu tunniussuinermut sukannernerusumik aqutsinermut 0,8 mio. koruunit ilanngullugit. 
Utoqqaat pillugit suliassaqarfimmut 14 mio. koruunit, tassani paaqqutarineqartariaqartut 
amerliartornerat utoqqaallu amerliartornerat utoqqaat illuannut tatisimanninnerinut (7 mio. kr.) 
aamma angerlarsimaffimmi ikiorteqarnermut (7 mio. kr.), pingaartumik sulisunut 
akunnermusialinnut immikkut ittumik sulisoqarsimanermut. Nuummi Paamiuni Tasiilamilu 
angerlarsimaffeqanngitsuuneq pillugu suliassaqarfimmut 6,8 mio. kr. miss., tassani neqeroorutit 
nutaat (aqqusinermi ujartuillutik angalaartartoqatigiit, angerlarsimaffeqanngitsunut unnuisarfik 
aamma najugaqarnissamut sungiusarneq) nalingannut missingersuutit 
naleqqussarneqarsimanngimmata.

Meeqqanut Atuarfeqarnermullu Ingerlatsivik: qinnuteqaatit pingaarnerit

Aningaasat atorneqanngitsut meeqqerivinnut kultureqarnermullu suliassaqarfimmut 
utertinneqassapput. Ukiup affaa siullermi nalinginnaasumik annertuumik atuinikinnerusoqartarpoq. 
Taamaattorli IMAK-ip isumaqatigiissutaa 18 mio. koruuninik naleqarnissaa naatsorsuutigineqarpoq. 

Meeqqanut Ilaqutariinnullu Ingerlatsivik: qinnuteqaatit pingaarnerit
Ingerlatsiviup suliassaqarfiinut Ittoqqortoormiini sullissisumut ataatsimut kiisalu nerisaarnermut 
ineqarnermullu akiligassanut aningaasanik qinnuteqartoqarpoq.

Sanarfinermut Avatangiisinullu: qinnuteqaatit pingaarnerit
Nakkutilliinermut aningaasat amerlanerit kiisalu eqqaavilerinermut anartarfilerinermullu akigititanut 
allannguutinut aningaasaliissutinik qinnuteqartoqarpoq.

Ataatsimut aningaasartuutit 
Missingersuutini sillimmatitut immikkoortinneqarsimasut 25 mio. koruunit atuutilersinneqarnissaat 
taamalu ilassutitut aningaasaliissutinut aningaasaliissutaaqataanissaat innersuussutigineqarpoq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuutinit aamma naatsorsuutinit aningaasaqarnikkut naliliineq
Kommunip atuineranik misissuinerup takutippaa, aaqqiissutit akuerineqanngippata ukiuni tulliuttuni 
missingersuutit maanna kommunip aningaasaqarnikkut inissisimaneranut naapertuutissanngitsut.

Ilassutitut aningaasaliissutit akuerineqartut aammalu aningaasaateqarfimmi allatut 
pingaarnersiuinerit akuerineqassappata 2026-mi siunertaq 2-16-ip iluanni kommunip 
ataatsimoortumik aningaasaliissutai taamaalillutik kommunimi missingersuutit akuerineqartut 2.488 
mio. kr.-it iluanni attanneqarsinnaassapput.

lnatsisitigut tunngavissaq allakkallu tunngaviusumik uppernarsaatillit 
o Kommunit missingersuusiortarnerat, aningaasanik tigoriaannaateqarnerat, naatsorsuutaat, 

kukkunersiuisoqarnerat kiisalu karseqarnerat naatsorsuuseriveqarnerallu pillugit 
Namminersorlutik Oqartussat nalunaarutaat nr. 3, 3. februaari 2012-imeersoq

o Kommunit
Namminersorlutillu Oqartussat missingersuutaat naatsorsuutaallu pillugit Inatsisartut 
inatsisaata allanngortinneqarnissaa pillugu Inatsisartut inatsisaat (Missingersuutit 
inissisimanerannik naatsorsueriaatsimik allannguineq, nammineq aningaasaatinik 
naleqqussaanissamut ataasiaannartumik akuersissut aamma pisortat ataatsimoorlutik 
qarasaasiaat pillugit malittarisassanik erseqqissaaneq) nr. 13, 1. decembari 2021-meersoq.

Ilanngussat 
1. Missingersuutinik nakkutilliineq ingerlatsiviit suliassaqarfii
2. Ilassutissatut aningaasaliissutit, nuussuinerit aningaasaliissutillu pillugit takussutissiaq
3. Ilassutitut aningaasaliissutinik nuussuinernullu qinnuteqaatinik erseqqissaaneq 
4. 2026-mut angusat takussutissartaat nutartigaq

4B1-B-mi inissiivimmut nunaminertamik atuineq – Naternaq, Qinngorput

Aalajangiiffigisassaq
SagsID.: EMN-2025-00493
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Teknikkeqarnermut Avatangiisinullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. Nunaminertaq inissiiviusoq 4B1-B-mi inissisimasoq kommunimi inissiivittut atornissaa 
siunertaralugu sanaartorfigissarneqarnissaa akuersissutigineqassasoq.

2. suliaq Kommunalbestyrelsimut ilisimatitsissutitut ingerlateqqinneqassasoq

Suliamik saqqummiussineq 
Nunaminertaq inissiivik nutaaq immikkoortup ilaani 4B1-imi Naternami inissisimasoq, kommunimi 
inissiivittut atulernissaanut sanaartorfissagissarneqassasoq Sanarfinermut Avatangiisinullu 
Ingerlatsiviup siunnersuutigaa. 

Namminerisamik containerinut aammalu ukiumi umiatsianut inissiiviit inissaat killeqarput aammalu 
maannakkumut imaluunniit siunissami pisariaqartitsinermut naatsorsuutigisamut naapertuutigani. 
Maannakkut kommunimi inissiiviit inissisimaffii illoqarfiup ineriartortinnissaanut atugassami annermi 
inissisimapput, matumani Qeqertani aamma Eqalugalissuarni inissiivinnut nunaminertat 
ilanngullugit - Ilanngussaq 1 takuuk. Tamannalu kommunimi inissiiviit siunissami 
killeqarnerulernissaannut sunniuteqaqataassaaq.  

Sanarfinermut Avatangiisinullu Ingerlatsivimmit illoqarfiup ilaanut pilersaarut 4B1-B 
suliarineqarpoq, tassani nunaminertaq inissiivissaq annertooq atugassanngortinneqarluni. 
Illoqarfiup ilaanut pilersaarummi nunaminertanut inissiivissat kommunimi inissiivissamik 
pisariaqartitsinerit naammassilluarsinnaassagaat ilimagineqarpoq, tamannalu isumaqarpoq 
kommune containerinut inissiivissanik aammalu ukiumi umiatsianut inissiivissanik Nuummi 
neqerooruteqaannarsinnaasoq.

Suliffeqarfiit inissiiviannik angisuumik assingusumik kiffartuussinissamik kissaateqarlutik, 
Inuussutissarsiortut namminersortut nalunaarutigaat. Nuummi inuussutissarsiortut suliassaq 
tamanna kivissinnaassagaat ilimagineqarpoq. 
Kissaatigineqarpat kommunimit namminersorlutik inuussutissarsiutillit akornanni makitsinikkut 4B1-
B-mi nunaminertaq inissiivissaq atugassanngortinneqarsinnaavoq. Tamannalu sanaartornermi 
ingerlatsinermilu aningaasartuutaasut umiatsiamik containerinillu piginnittut ataasiakkaat 
aningaasartuutiginagu namminersorlutik inuussutissarsiutilinnit aningaasartuutigineqassaaq. 
Kingunerisinnaavaalu umiatsiat containerillu illoqarfimmi sumiiffimmut allamut nunaminertamut 
akuersissuteqarfiunngitsumut inissinneqarneri, tamannalu illoqarfiup isikkuanik 
ajornerulersitsisinnaavoq aammalu nakkutilliinermut immikkoortortaqarfik suliassaanik 
oqimaannerulersitsisinnaalluni - Angallannermut Nakkutilliinermullu Immikkoortortaqarfimmit 
kingunerisassaanik naliliineq ilanngussaq 2-mi takuuk. 

Ingerlatsivimmit aningaasatigut sulisoqarnikkullu naliliinerit 
Kommunimit inissiivittut atorneqaraluarpat imaluunniit namminersorlutik inuussutissarsiutilinnut 
atugassanngortinneqaraluarpat, nunaminertanik inissiivissanik sanaartorfissagissaaneq 
kommunimit sanaartorfissagissaanermi aningaasartuutigineqartunut atassuteqarpoq. 

Nunaminertamik atuisussap sanaartorfissagissaanermut akileraarummik akiliineratigut imaluunniit 
kommune containerinut umiatsianullu inissiivinnik attartortitsineratigut sanaartorfigissaanermi 
aningaasartuutit utertinneqassapput. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq.
o Kommunimut pilersaarut digitaliusoq www.kp.sermersooq.gl

Siusinnerusukkut aalajangiinerit
Teknikkeqarnermut Avatangiisinullu Ataatsimiititaq, 05.08.26:
Inassuteqaat akuersissutigineqarpoq.

Ilanngussaq 
1. Kommunimit nunaminertat inissiivissat
2. Angallannermut Nakkutilliinermullu Immikkoortortamiit kingunerisassaanik naliliineq

Sanaartorfissat 9-p aamma 10-p, Eqinga Nuuk,  
atugassiissutigineqarneri  

Aalajangiiffigisassaq 
SagsID.: EMN-2026-01533
Sanarfinermut Avatangiisinullu Ingerlatsivik – Søren Pedersen / SOSO

Inassuteqaatit 
Teknikkeqarnermut Avatangiisinullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. sanaartorfissat 9-p aamma 10-p atugassiissutigineqarneri akuersissutigineqassasoq
2. suliaq Kommunalbestyrelsimut akuersissutigisassanngorlugu ingerlateqqinneqassasoq

Suliamik saqqummiussineq 
Kommunalbestyrelsip septembarimi 2006-mi Nuummi immikkoortup ilaanut 4C4-mut kommunimut 
pilersaarummut tapiliussaq akuersissutigaa, piffissami akuersissussutigineqarnerani immikkoortup 
ilaa taaneqartoq 4D3-uvoq - Qinngutsinni Umiatsialivik Eqinga. Sanaartorfissat assigiinngitsunik 
siunertallit aqqutigalugit immikkoortup ineriartortinneqarnissaanut najoqqutassanik pilersitsinissaq 
pilersaarummut tapiliussamut siunertaavoq.

Kommunimut pilersaarummut tapiliussami sanaartorfissat katillugit qulit atugassiissutigineqarput. 
Taakkua amerlanersaat sanaartorfigineqarput atorneqarlutillu, sanaartorfissallu 9 aamma 10 suli 
sanaartorfigineqanngillat. Sanaartorfissat taakkua marluk pilersaarummi tamat kiffartuussassat 
atugassaattut  atorneqartussatut atugassiissutigineqarput, soorlu ”unnuisarfiit, neriniartarfiit, café, 
saqqummersitsiviit kulturimi siunertanut assingusunut.” Tamatuma saniatigut pilersaarut illut 
initaanni qullerni inissianik pilersitsinissamut periarfissiivoq. Aalajangersakkat atuuttut 
naapertorlugit sanaartornermi immikkoortoq 28 qaangerneqassanngilaq. Ilutigalugu 
tunngaviusumik nunap assingani illut tunorliit toqqavii immikkoortoq 28-p missaani inissisimasut 
takuneqarsinnaavoq, aamma taamaalilluni nutaamik sanaartorneq illut taakkua isikkiviinut 
sunniuteqassanatik.

Naak pilersaarutip akuersissutigineqarnerat ukiut 20-ngajaat ingerlareeraluartut sanaartorfissat suli 
piviusunngortinneqanngillat. Taamaattumik sanaartorfissat atugassiissutigineqassanersut aamma 
Qinngutsinni ineriartornerup taperserneqarnissaa siunertaralugu nunaminertatut 
atorneqanngitsutut saqqummiunneqarnissaat pillugu politikkikkut isummernissaq 
pisariaqartinneqartoq ingerlatsivimmit naliliisoqarpoq.

Sanaartorfissat atugassiissutigineqarneri immikkoortumi suliassaqarnerulersitsissaaq, 
umiatsialiviup eqqaani sukisaarsarnermi kulturikkullu neqeroorutinut nukittorsaassaaq kiisalu 
illoqarfimmi ineriartortitsiinnarnissamut tapertaassalluni. Taamaattumik ingerlatsivimmit 
sanaartorfissat 9-p aamma 10-p siunissami atugassiissutigineqarnissai pillugit ataatsimut 
politikkikkut aalajangiisoqarnisssaa inassuteqaatigineqarpoq.

Ingerlatsivimmit aningaasatigut sulisoqarnikkullu naliliinerit 
Sanaartorfissanik atugassiissutiginninneq sulisutigut imaluunniit aningaasatigut ingerlatsivimmut 
sunniuteqartitsissanngilaq. Sanaartorfissanik taamaatitsinermi immikkoortumi pilersaarummik 
nutaamik suliaqarnissamut pisariaqartitsiffiulissaaq, tamannalu pilersaarusiornermi 
immikkoortortaqarfimmi sulisunik ukioq naallugu atuineq 1/3-miissasoq naliliiffigineqarpoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq
o Kommunimut pilersaarut digitaliusoq www.kp.sermersooq.gl 
o Pilersaarusiornermut periusissiaq 2023
o Illoqarfiit pingaarnersaat pillugu periusissiaq Nuuk 2035 

Siusinnerusukkut aalajangiinerit
Teknikkeqarnermut Avatangiisinullu Ataatsimiititaq, 17.02.25:
Inassuteqaat akuersissutigineqarpoq.

Ilanngussaq 
1. Nunap assinga ilanngussaq 
2. Eqinganut pilersaarummut tapiliussaq atuuttoq

http://www.kp.sermersooq.gl/

Immikkoortup ilaanut 1C3 – Aqqusinersuup eqqaani qitiusoqarfimmut 
kommunimi pilersaarummut tapiliussaq nr. 14-itut siunnersuutip 
tamanut tusarniutigineqarnera 

Aalajangiiffigisassaq
SagsID.: EMN-2025-03866
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Sanarfinermut Avatangiisinullu Ingerlatsivimmit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq:

1. kommunimut pilersaarummut tapiliussassatut siunnersuutip nr. 14-ip sapaatip-akunnerini 
arfineq pingasuni tamanut tusarniaassutigineqarnissaa akuersissutigineqassasoq

2. suliaq ilisimatitsissutitut Kommunalbestyrelsimut ingerlateqqinneqassasoq

Suliamik saqqummiussineq 
Sanarfinermut Avatangiisinullu Ingerlatsivimmit kommunimut pilersaarummut tapiliussatut 
siunnersuut nr.14 saqqummiunneqarpoq.

Immikkoortup ilaanut tamarmut immikkuualuttut killeqarfiinut tunngasut nutarsarnissaat kiisalu 
immikkoortup ilaata qitiusoqarfittut sukisaarsaartarfittut atornissaanut aalajangiinissap 
aalajangersarnissaa siunertaralugu kommunimut pilersaarummut tapiliussaq suliarineqarpoq.

Kommunimut pilersaarummut tapiliussap nr. 14-ip illoqarfimmut pilersaarummut 1C3-B-p Dronning 
Ingridsvejip ilaatut suliarineqassaaq, tassanilu immikkuualuttup 1C3-B-mut aalajangersakkat 
sukumiisut aalajangersarneqarlutik. B-1439-mut aamma B-2060-imut nunaminertamik 
atuisussaatitaasup kissaatigimmagu illut pioreersut isaternissaat kiisalu ulluinnarni niuertarfittut 
akunnittarfittullu ataatsimoortillugit sananissaat kissaatigimmagu.

Siunnersuut sapaatip-akunnerini arfineq pingasuni tamanut tusarniaassutigineqassaaq. 

Matumani siunnersuut kommunimut pilersaarummut tapiliussaq nr. 14-i akuersissutigineqarpat 
immikkoortup ilaani 1C3-mi pingaarnertut aalajangersakkat atorunnaassapput, Kommunimut 
pilersaarut 2036 innersuussutigalugu. Ilanngussaq 1 takuuk. 

Ingerlatsivimmit aningaasatigut sulisoqarnikkullu naliliinerit 
Ingerlatsivimmi Kommunimut pilersaarummut tapiliussamik suliaqarnissami ukioq naallugu suliffiit 
1/4 pisariaqartinneqassasut nalilerneqarpoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq.
o Kommunimut pilersaarut digitaliusoq www.kp.sermersooq.gl

Ilanngussaq 
1. Allannguutinut takussutissaq 
2. Kommunimut pilersaarummut tapiliussassatut siunnersuut nr. 14

Illoqarfiup ilaanut pilersaarutitut siunnersuut 1C3-B - Dronning 
Ingridsvej pillugu tamanut tusarniaaneq

Aalajangiiffigisassaq
SagsID.: EMN-2025-03866
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Teknikkeqarnermut Avatangiisinullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. illoqarfiup ilaanut pilersaarummut 1C3-B-mut siunnersuut Dronning Ingridsvej sapaatip-
akunnerini arfineq-pingasuni tamanut tusarniaassutigineqarnissaa 
akuersissutigineqassasoq 

2. suliaq Kommunalbestyrelsimut ilisimatitsissutitut ingerlateqqinneqassasoq

Suliamik saqqummiussineq 
Sanarfinermut Avatangiisinullu Ingerlatsivimmit illoqarfiup ilaanut pilersaarutitut siunnersuut 1C3-B 
– Dronning Ingridsvej matumuuna saqqummiunneqarpoq.

Illoqarfiup ilaanut pilersaarut 1C3-B suliarineqarpoq B-1439-mut aamma B-2060-imut 
nunaminertamik atuisussaatitaasup kissaatigimmagu illut pioreersut isaternissaat kiisalu ulluinnarni 
niuertarfittut akunnittarfittullu ataatsimoortillugit sananissaat. Kommunimut pilersaarut 2036 
naapertorlugu, immikkuualuttumut B-mut illoqarfiup ilaanut pilersaarummik nutaamik 
suliaqartoqassaaq, nutaamik sanaartortoqalinnginnerani. 

Illoqarfiup ilaanut pilersaarut kommunimut pilersaarummut tapiliussamut nr. 14-imut atatillugu 
suliarineqassaaq, Aningaasaqarnermut Inuussutissarsiornermullu Ataatsimiititamilu 
suliarineqassalluni. 

Siunnersuut sapaatip-akunnerini arfineq pingasuni tamanut tusarniaassutigineqassaaq. 

Matumani illoqarfiup ilaanut pilersaarutitut siunnersuut 1C3-B Dronning Ingridsvej pillugu 
akuersissuteqarneratigut illoqarfiup ilaanut pilersaarutinik pioreersunik atorunnaartoqanngilaq.

Ingerlatsivimmit aningaasatigut sulisoqarnikkullu naliliinerit 
Ingerlatsivimmi Kommunimut pilersaarummut tapiliussamik suliaqarnissami ukioq naallugu suliffiit 
1/4 pisariaqartinneqassasut nalilerneqarpoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq.

o Kommunimut pilersaarut digitaliusoq www.kp.sermersooq.gl

Siusinnerusukkut aalajangiinerit
Teknikkeqarnermut Avatangiisinullu Ataatsimiititaq, 05.08.26:
Inassuteqaat akuersissutigineqarpoq.

Ilanngussaq 
1. Allannguutinut takussutissaq 
2. Illoqarfiup ilaanut pilersaarutitut siunnersuut 1C3-B – Dronning Ingridsvej

Kommunimut pilersaarummut tapiliussaq nr. 16, 4B5 - Isuliffik, Nuuk 
pillugu tamanut tusarniaaneq 

Aalajangiiffigisassaq 
SagsID.: EMN-2026-01675
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Sanarfinermut Avatangiisinullu Ingerlatsivimmit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq:

1. kommunimut pilersaarummut tapiliussatut siunnersuut nr. 16, 4B5 - Isuliffik, Nuuk, sapaatip 
akunnerini arfinilinni tamanut tusarniaassutigineqarnissaa akuersissutigineqassasoq

2. suliaq Kommunalbestyrelsimut ilisimatitsissutitut ingerlateqqinneqassasoq

Suliamik saqqummiussineq 
Sanarfinermut Avatangiisinullu Ingerlatsivimmit kommunimut pilersaarummut tapiliussatut 
siunnersuut nr. 16, immikkoortup ilaanut 4B5 - Isuliffik , Nuuk, matumuuna saqqummiunneqarpoq.

Kommunimut pilersaarummut tapiliussaq Aningaasaqarnermut Akileraartarnermullu 
Naalakkersuisoqarfimmi Inatsisilerinermut Nunalu tamakkerlugu pilersaarusiornermut 
Immikkoortortaqarfimmit naammagittaalliummut suliamik aalajangiinera, Kommuneqarfik 
Sermersooq Isuliffimmi angerlarsimaffeqanngitsunut najugaqarfittut neqeroorutitut 
pilersinneqarsimasumik inatsisit malillugit aaqqiissuteqarnissaanut peqquneqarneranut tunngasoq, 
tunngavigalugu suliarineqarpoq. 

Kommunimut pilersaarummut tapiliussami immikkoortup ilaanut, tassunga ilanngullugu 
atorneqarneranut siunertaanullu, pingaarnertut aalajangersakkat aalajangiunneqartarput. 
Kommunimut pilersaarummut aalajangersakkanut allaffissornikkut immikkut ittumik 
akuersissuteqartoqarsinnaanngimmat  kommunimut pilersaarummut tapiliussamik suliaqarnissaq 
pisariaqarpoq. 

Kommunimut pilersaarummut tapiliussami sanaartorfissaq 23-mi utaqqiisaasumik 
angerlarsimaffeqanngitsunut najugaqarfittut neqeroorutiliornissaq periarfissiissutigineqarnissaa 
siunertaavoq. Pilersaarummut tapiliussami matumani piffissami killilimmi utaqqiisaasumut 
atuisinnaaneq kisimi akuersissutigineqarpoq. Sanaartorfissaq 23-p najugaqarfittut neqeroorutitut 
atorneqarunnaarpat immikkoortoq inuussutissarsiutinik ineriartortitsinermut atorneqassaaq.

Ingerlatsivimmit aningaasatigut sulisoqarnikkullu naliliinerit 
Matumani kommunimut pilersaarummut tapiliussamik suliaqarneq pilersaarusiornermut 
immikkoortortap suliaanut ilaallunilu ukioq naallugu suliffiit 1/10-at pisariaqartinneqassasut 
nalilerneqarpoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Oqaaseqaateqartoqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq.
o Kommunimut pilersaarut digitaliusoq www.kp.sermersooq.gl

Ilanngussaq 
1. Kommunimut pilersaarummut tapiliussassatut siunnersuut nr. 16, 4B5 - Isuliffik, Nuuk
2. 28-04-2026 Aningaasaqarnermut Akileraartarnermullu Naalakkersuisoqarfimmi 

Inatsisilerinermut Nunalu tamakkerlugu pilersaarusiornermut Immikkoortortaqarfimmit 
aalajangiunneqartoq 

Illoqarfiup ilaanut pilersaarutitut siunnersuut 4B5-B Isuliffik pillugu 
tamanut tusarniaaneq

Aalajangiiffigisassaq 
SagsID.: EMN-2025-00492
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Teknikkeqarnermut Avatangiisinullu Ataatsimiititamit Aningaasaqarnermut 
Inuussutissarsiornermullu Ataatsimiititamut inassuteqaatigineqarpoq:

1. Illoqarfiup ilaanut pilersaarutitut siunnersuut 4B5-B Isuliffik sapaatip-akunnerini arfinilinni 
tamanut tusarniaassutigineqarnissaa akuersissutigineqassasoq

2. suliaq Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq  
Sanarfinermut Avatangiisinullu Ingerlatsivimmit illoqarfiup ilaanut pilersaarutitut siunnersuut 4B5-B 
Isuliffik matumuuna saqqummiunneqarpoq.
Nuummi inuussutissarsiuteqartut illoqarfiup sinneraniittut assigalugit ineriartorfiupput, 
inuussutissarsiuteqartunullu nunaminertanik sanaartortussaatitaanermik 
piumasaqaateqarfiunngitsunik noqqaasoqarpoq. Kommuneqarfik Sermersuumi 
Kommunalbestyrelsimit Kommunimut pilersaarut 2036 aqqutigalugu pingaartinneqarpoq Nuummi 
inuussutissarsiuteqartut pitsanngorsaaviginissaat periarfissaannillu siuarsaaviginissaat. Illoqarfiup 
ilaanut pilersaarut una aqqutigalugu suliamut iluaqutaassaaq.  
Illoqarfiup ilaanut pilersaarummi immikkoortumi ullutsinnut naapertuuttumik ineriartortitsinissamik 
qulakkeerinninnissaq siunertarineqarpoq, tassani inuussutissarsiortunut atorneqartussanik 
nunaminertanik inissiivissanik nutaanik atungassiisoqarluni. Immikkuualuttoq B inissiivissatut 
nunaminertamut atugassanngortinneqarpoq, tassani Nuummi inuussutissarsiuteqartut 
inissiinissaminnut pisariaqartitaat annertusiartortoq naammassineqassalluni. Maskiinanik 
sanaartornermilu atortussanik inissiinissamut immikkut pisariaqartitsineq isiginiarneqarpoq, 
tamanna nunaminertani inaaliiviusuni sanaartornissamut piumasaqaateqartoqannginnissaanik 
piumasaqaateqarfiuvoq.  
Matumani Kommunimut pilersaarummut tapiliussassatut siunnersuutip 
akuersissutigineqarneratigut pilersaarutinik atorunnaarsitsisoqassanngilaq. Siunnersuut sapaatip 
akunnerini arfinilinni tamanut tusarniaassutigineqassaaq.

Ingerlatsivimmit aningaasatigut sulisoqarnikkullu naliliinerit 
Ingerlatsivimmi immikkoortumut pilersaarummik siunnersuummik suliaqarnissami ukioq naallugu 
suliffiit 1/4 pisariaqartinneqassasut nalilerneqarpoq.

Missingersuusiornermut naatsorsuusiornermullu immikkoortortamit aningaasatigut 
naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarutaat nr. 4, 25. januar 2024-meersoq

o Kommunimut pilersaarut digitaliusoq www.kp.sermersooq.gl 

Siusinnerusukkut aalajangiinerit
Teknikkeqarnermut Avatangiisinullu Ataatsimiititaq, 05.08.26:
Inassuteqaat akuersissutigineqarpoq.

Ilanngussat 
1. Illoqarfiup ilaanut pilersaarut 4B5-B Isuliffik pillugu siunnersuut

Ittoqqortoormiit Tasiilallu akornanni sajuppillatsitsilluni 
uuttortaavimmut piffissami killilikkami nunaminertamik atuinissamut 
akuersissut, The University of Alabama

Aalajangiiffigisassaq
SagsID.: EMN-2026-01829
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Sanarfinermut Avatangiisinullu Ingerlatsivimmit Aningaasaqarnermut Inuussutissarsiornermullu 
Ataatsimiititamut inassuteqaatigineqarpoq:

1. The University of Alabama piffissami killilikkami nunaminertamik atuinissamut 
akuersissummik nalunaarfigineqassanersut aalajangiiffigineqassasoq

2. suliaq inaarutaasumik akuersissutigisassanngorlugu Kommunalbestyrelsimut 
ingerlateqqinneqassasoq

Suliamik saqqummiussineq 
Immikkoortumi Ittoqqortoormiit Tasiilallu akornanni ilisimatusarnermi suliniuteqarnermut atatillugu 
sajuppillatsitsilluni uuttortaavinnik 15-inik ikkussuinissamut piffissami killilikkami nunaminertamik 
atuinissamut akuersissummik qinnuteqaat Sanarfinermut Avatangiisinullu Ingerlatsivimmiit 
tiguneqarpoq. Immikkoortoq qinnutigineqartoq ilanngussaq 2-mi takuneqarsinnaavoq. 

The University of Alabama qinnuteqaammik nassiussisuuvoq. Uuttortaaviit ilisimatusarfiup 
ilisimatuussutsikkut ilisimatusarneranut atatillugu sajuppillatsitsilluni paasissutissanik 
katersuinermut atorneqartussaapput. Immikkoortup piffissami 2026-mi aggustip qaammataaniit 
2028-mi aasap tungaanut akuersissut qinnutigineqarpoq.

Pilersaarummi sumiiffiit assigiinngitsut 15-it pineqarput. Sumiiffimmi pissutsit eqqarsaatigalugit 
taavalu inunnik atortussanillu angallassinermut assartuinermullu atatillugu timmisartumik Twin 
Otter-imik missinnaanissaq periarfissaalersinniarlugu, uuttortaaviit pingasut inissisimaffissaat 
annikitsumik iluarsineqarsimasut qinnuteqartumit paasissutissiissutigineqarpoq. Pilersaarutip 
naammassillugu atorunnaarnerani, uuttortaaviit atortullu allat piiarneqassapput, aamma 
nunaminertatut atorneqartut torersarneqarlutillu tikeqqaarneratut iluarsineqassapput.

Qinnuteqartoq Kalaallit Nunaata avataani najugaqarmat, pilersaarut Ineqarnermut, 
Attaveqaasersuutinut, Isorliunerusunut Upalungaarsimanermullu Naalakkersuisoqarfimmut 
saqqummiunneqarpoq. 2026-mi juulip ulluisa aappaanni qinnuteqartoq sajuppillatsitsilluni 
uuttortaaviit ikkussuunnissaannut nunaminertamik atuinissamut tunineqarnissaq pillugu immikkut 
akuerineqarnissamut qinnuteqassasoq naalakkersuisoqarfimmiit nalunaarfigineqarpoq.
Nunaminertamik atugassatut qinnutigineqartoq Kalaallit Nunaanni akit qaffasissusaannik 
aalajangersimasumilluunniit illutut pigisamik neqeroortitsinermik sunniuteqarnavianngitsoq 
naalakkersuisoqarfimmiit nalilerneqarpoq. Naalakkersuisoqarfimmit aalajangiineq nunaminertamik 
atuinissamut qinnuteqarnissamut akuersissut kisimi pineqarpoq. 

Pilersaarummut piffissamik killilikkamik nunaminertamik atuinissamut akuersissummik 
tunniussisoqassanersoq eqqarsaatigalugu, suliaq politikkikkut oqaluuserisassanngorlugu 
saqqummiunneqarpoq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januaari 2024-meersoq
o Kommunimut pilersaarut digitaliusoq www.kp.sermersooq.gl 
o Pilersaarusiornermut periusissiaq 2023

Ilanngussaq 
1. Pilersaarut pillugu allaaserisaq
2. Immikkoortutut qinnutigineqartup nunataata assinga
3. Nunap assinginik atortussat
4. Ineqarnermut, Attaveqaasersuutinut, Isorliunerusunut Upalungaarsimanermullu 

Naalakkersuisoqarfimmit ulloq 2. juuli 2026-mi immikkut akuersissut

http://www.kp.sermersooq.gl/

Nuummi biilinik inissiisarfinni kommunimiit  nakkutilliisoqalernissaa

Oqaluuserisassaq
SagsID.: EMN-2025-01370
Sanarfinermut Avatangiisinullu Ingerlatsivik – pisortaq Søren Pedersen / SOSO

Inassuteqaat 
Sanarfinermut Avatangiisinullu Ingerlatsivimmit Inoqarfinnut Teknikkimut Avatangiisinullu 
Ataatsimiititamut inassuteqaatigineqarpoq:

1. Nuummi kommunimiit biilinik inissiisarfinni nakkutilliisoqalernissaanut suliap 
aallartisarneqarnissaa eqqartorneqassasoq

2. suliaq Aningaasaqarnermut Inuussutissarsiornermullu Ataatsimiititamut kiisalu 
Kommunalbestyrelsimut eqqartugassanngorlugu ingerlateqqinneqassasoq

Suliamik saqqummiussineq 
Nuummi unioqqutitsisumik pissusissamisuunngitsumillu biilinik inissiisarnerit Sanarfinermut 
Avatangiisinullu Ingerlatsivimmiit unamminartinneqaleraluttuinnarput. Illoqarfiup ineriartornera, 
angallattoqarnerulernera qamutillu motoorillit amerliartornerisa kingunerisaannik aqqusernit, 
pisuinnaat aqqutaat, cykelit aqqutaat tamallu ataatsimut aqqutaat tatineqaleraluttuinnarput. Cykelit 
aqqutaanni, pisuinnaat aqqutaanni, inuit innarluutillit inissiiviini, biilerfioqqusaanngitsuni kiisalu 
sumiiffinni allani biilinik uninngaffigeqqusaanngitsuni inissiivigeqqusaanngitsunilu imaluunniit 
akornutaasarneri pillugit innuttaasunit saaffiginnissutit ataavartut ingerlatsivimmiit tiguneqartarput. 
Taamaammat ingerlatsiviup ulluinnarni ingerlatsineranut, matumani aputaajaanermut aamma 
upalungaarsimasut aqqutigineqarsinnaanerat ilanngullugit ajornartorsiortitsipput.

Naak sumiiffinni arlalinni erseqqissunik allagartalersuisoqaraluartoq, malittarisassat atuuttut 
kommunimiit ullumikkut atortuutitsilernissamut periarfissaqanngilaq. Tamanna ima 
paasisassaavoq, malittarisassat erseqqissumik allagartalersugaagaluartut unioqqutitsilluni 
inissiisarnerit suli piusartut.

Kalaallit Nunaanni kommunimiit biilinik inissiisarfinni nakkutilliisoqartarneq pillugu nalunaarutip 
kingunerisaanik kommunit biilinik inissiisarfinni nakkutilliisalernissaat aamma uninngaasarnermut 
inissiinermullu angallannermi inatsisitigut malittarisassat unioqqutinneratigut inissiinermut 
akitsuusiisalernissaat periarfissaalissaaq.

Tamanna tunngavigalugu kommunimiit biilinik inissiisarfinni nakkutilliisoqalernissaanut periarfissat 
misissornissaat siunertaralugu suliamik aallartitsisoqassasoq ingerlatsivimmiit 
siunnersuutigineqarpoq. Suliaq Nuummiinnaq aallaqqaammut pissasoq siunnersuutigineqarpoq, 
Nuummimi unamminartitat annerpaammata.

Malittarisassanik atuuttunik eqquutsitsisarnissaq, angallannermi isumannaannerulersitsinissaq 
tikikkuminarsaanissaq qulakkeerneqassasut kiisalu nunaminertat tamanit atorneqartartut 
siunertaannut atorneqarlutik qulakkeerneqarnissaat siunertaavoq. 

Suliaq immikkoortukkuutaartumik agguataarneqassasoq siunnersuutigineqarpoq. Erseqqissumik 
unioqqutitsiffiunerpaasartunik, matumani cykelit aqqutaanni, pisuinnaat aqqutaanni kiisalu 
sumiiffinni allagartalersuinikkut takuneqarsinnaasumik inissiivigeqqusaanngitsuni 
atortuutilersitsinissaq immikkoortoq siullermi pineqarput. Immikkoortup tullia tassaasinnaavoq 
biilinik inissiisarfinni tamanit atorneqartartuni inissiisarnermut naleqqussaaneq, matumani piffissami 
killilikkami inissiisarneq ilanngullugu.

Suleriaqqinnermi kommunimiit biilinik inissiisarfinni nakkutilliisarnerup aaqqissuussatigut 
aaqqissugaanera qulaajarneqassaaq. Kalaallit Nunaanni Politiit, Upalungaarsimasut, 
Angallannermut Siunnersuisooqatigiit suliniummut tapersersuinermik nalunaarutiginnittuusut 
oqaloqatiginerisigut sulineq ingerlanneqassaaq. 
Atuutilersitsinerup ilaattut atuutilersitsisoqassappat tamanna sioqqullugu innuttaasunut 
erseqqissumik ilitsersuinissamik qulakkeerinnittoq paasissutissiinissamut 
attaveqaqatigiinnissamullu pilersaarut suliarineqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Angallannermut politikki
o Kalaallit Nunaanni kommunit biilinik inissiinermik nakkutilliinerat pillugu nalunaarut nr. 966, 

25. september 2008-meersoq
o Kalaallit Nunaanni aqqusinertigut angallannermut inatsit pillugu nalunaarut nr. 995, 26. 

oktober 2009-meersoq

Ilanngussaq 
1. Pilersaarut pillugu allaaserisaq
2. Kalaallit Nunaanni kommunit biilinik inissiinermik nakkutilliinerat pillugu nalunaarut nr. 966, 25. 

september 2008-meersoq
3. Kalaallit Nunaanni aqqusinertigut angallannermut inatsit pillugu nalunaarut nr. 995, 26. oktobari 

2009 (eqikkagaq)

